
YANGI O‘ZBEKISTON
Ijtimoiy-siyosiy gazeta

Milliy tiklanishdan — milliy yuksalish sari

№ 187 (1786), 2026-yil 10-sentabr, payshanba

2020-yil 25-yanvardan chiqa boshlagan

www.yuz.uz yuz.uznews yuz.uz_news yuz.uz_newsyuz_official

Davomi 3-betda

Davomi 3-betda

Davomi 2-betda

Xalqaro baholashlar dasturlarida munosib natijaga erishish 
ham ushbu uzoq muddatli siyosatning muhim mezonlaridan 
biri. Prezidentimizning 2019-yil 29-apreldagi farmoni bilan 
tasdiqlangan Xalq taʼlimi tizimini 2030-yilgacha rivojlantirish 
konsepsiyasida Oʻzbekistonning PISA (The Programme for 
International Student Assessment) — Xalqaro miqyosda 
oʻquvchilarni baholash dasturi reytingida dunyoning ilgʻor 

30 ta mamlakati qatoriga kirishi maqsad qilib belgilangan. 
Shu nuqtayi nazardan, PISA 2025 natijalari nafaqat xalqaro 
reytingdagi oʻrinni, balki taʼlim tizimida qaysi yoʻnalishlarda 
siljish yuz berayotgani va qaysi masalalarda ishlarni kuchaytirish 
zarurligini koʻrsatadigan muhim tahliliy mezondir.

NURONIYLAR  KO‘MAGI  BILAN 
5000 ga yaqin oila kambagʻallik reyestridan chiqarildi 

Prezidentimizning 2016-yil 28-dekabrdagi 
“Oʻzbekiston faxriylarni ijtimoiy qoʻllab-quvvatlash 
“Nuroniy” jamgʻarmasi faoliyatini yanada 
takomillashtirish chora-tadbirlari toʻgʻrisida”gi farmoniga 
asosan mamlakatimizda keksa avlod vakillariga eʼtibor va 
gʻamxoʻrlik mutlaqo yangi bosqichga koʻtarildi.

Farmon bilan “Nuroniy” jamgʻarmasi faoliyatini 
takomillashtirish, qariyalarni ijtimoiy-siyosiy hayotga 
keng jalb qilish, ehtiyojmand nuroniylarga amaliy 
yordam koʻrsatish, yoshlar tarbiyasida ularning hayotiy 
tajribasidan foydalanish hamda hududlarda “Nuroniylar 
maskani” majmualarini tashkil etishga qaratilgan vazifalar 
belgilandi.

Maʼlumki, 3-sentabr kuni davlatimiz rahbari 
raisligida kambagʻallikni qisqartirish va aholi 
daromadlarini oshirish boʻyicha ishlarni yangi 
bosqichga olib chiqish masalalari yuzasidan 
videoselektor yigʻilishi oʻtkazilgan edi. Unda 
hududlarda ishni tashkil etish tartibi tubdan 
oʻzgartirilib, asosiy vakolat va resurslarni tuman 
darajasiga tushirish belgilangandi.

Yangi tizimga muvofiq, har bir viloyat va 
tumanda hokim boshchiligida shtablar tashkil etilib, 
bandlik idoralari va iqtisodiy kompleks tashkilotlari 
odamlarni ish bilan taʼminlash va daromadini oshirish 
masalalarini joyning oʻzida hal qilishi lozim.

Bugungi yigʻilishda ana shu vazifalar ijrosi, 
shtablar faoliyati va joylarda mavjud imkoniyatlardan 
foydalanish holati tanqidiy koʻrib chiqildi.

Qayd etilganidek, barcha hududlarda shtablar 
ish boshladi. Ularning faoliyatini samarali tashkil 
etish uchun iqtisodiy kompleksdan har bir viloyatga 
2 nafardan, jami 28 nafar masʼul rahbar biriktirildi. 
Islohotlar shtabi, vazirliklar, banklar va mahalliy 
hokimliklar yangi tizim asosida ishni boshlagan.

Shu bilan birga, ayrim rahbarlar hali ham ishni 
kabinetdan turib tashkil etayotgani, mahallaga tushib, 
har bir oila va har bir korxonadagi haqiqiy holatni 
oʻrganmayotgani koʻrsatib oʻtildi. Davlatimiz rahbari 
bunday yondashuv bilan natijaga erishib boʻlmasligini 
taʼkidladi.

Hokimlar kambagʻallik masalasiga faqat ijtimoiy 
reyestr nuqtayi nazaridan qaramasligi zarurligi qayd 
etildi. Ijtimoiy reyestr aholini qoʻllab-quvvatlash 
vositasi, kambagʻallikni qisqartirish esa oilani 
barqaror daromad manbaiga bogʻlash, ish oʻrni, 
infratuzilma hamda sharoit yaratish bilan bogʻliq 
kompleks vazifadir.

Yigʻilishda har bir tumanda tayyor imkoniyatlarni 
ishga solish orqali bandlikni oshirish mumkinligi aniq 
misollar asosida koʻrsatib oʻtildi.

Jumladan, Qoʻshkoʻpir tumanida 43 million 
yevroga qurilgan, 1 ming 300 ta ish oʻrniga 
moʻljallangan toʻqimachilik korxonasi yil boshidan 
buyon ishlamay turgani tanqid qilindi. Korxona 
faoliyati tiklansa, bank tomonidan krizis-menejer jalb 
etilib, u toʻliq quvvatga chiqarilishi mumkin.

Shu kabi 124 ta korxonaning 6 trillion soʻmlik 
aktivlariga qoʻyilgan cheklovlarni qayta koʻrib 
chiqish va ularni bank boshqaruviga berish orqali 10 
ming ish oʻrnini tiklash imkoniyati borligi qayd etildi.

Oqoltin tumanidagi “Oqoltin mega tekstil” 
korxonasi misolida ham banklar balansiga oʻtgan 
tayyor obyektlarni qismlarga boʻlib sotish oʻrniga 
ularni qayta ishga tushirish orqali yuzlab odamlarni 
band qilish mumkinligi koʻrsatildi.

Umuman, davlat banklari balansida 10 trillion 
soʻmlik 2,5 mingga yaqin mol-mulk mavjud. Ularni 
samarali ishga solish orqali 40 mingtagacha ish oʻrni 
tiklanishi mumkin.

Mutasaddilarga bir hafta muddatda qarzdorlik 
hisobiga banklar balansiga oʻtgan korxonalarni 
toʻliq xatlovdan oʻtkazish, yil yakuniga qadar ularni 
yaxlit ishlab chiqarish sifatida sotish yoki menejer 
tayinlab, faoliyatini tiklash choralarini koʻrish 
topshirildi.

Qishloq joylarida ehtiyojmand oila aʼzosini 
ishga olgan korxonalar uchun 1-oktabrdan ushbu 
xodim boʻyicha ijtimoiy soliq stavkasi 2 foiz boʻlishi 
belgilandi.

Yigʻilishda xususiy sektor imkoniyatlaridan 
samarali foydalanishga ham eʼtibor qaratildi. Oqoltin 
tumanida tadbirkor tomonidan 880 oʻrinli xususiy 
maktab tashkil etilib, ehtiyojmand oilalarning 110 
nafar farzandi bepul oʻqitilayotgani ijobiy misol 
sifatida keltirildi.

Ushbu tashabbusning muhim sharti shundaki, 
bepul taʼlim olayotgan bolaning ota-onasi ishga 
joylashishi, farzandining muntazam darsga qatnashini 
taʼminlashi kerak. Natijada ota-ona ishli boʻladi, 
farzand esa sifatli taʼlim oladi.

Hazorasp tumanidagi tikuvchilik korxonasida 400 
ta boʻsh ish oʻrni borligi, biroq bola parvarishi bilan 
bogʻliq sharoit yetarli emasligi sababli koʻplab ayollar 
ishga chiqa olmayotgani qayd etildi. Korxona rahbari 
bogʻcha tashkil etish uchun yer ajratilsa, ayollar 
uchun ovqatlanish va transport sharoiti yaratishga 
tayyorligini bildirgan.

Shu munosabat bilan tadbirkorlar bogʻcha, maktab 
va texnikum tashkil etish boʻyicha tayyor loyihalar 
taklifi bilan chiqib, ehtiyojmand oila farzandlarini 
bepul oʻqitmoqchi boʻlsa, davlat yer uchastkalarini 
1 million soʻm boshlangʻich narx bilan auksionga 
chiqarishga tayyor ekani taʼkidlandi.

Aholi bandligini oshirishda servis sohasining 
imkoniyatlari ham muhokama qilindi. Koʻp 
qavatli uylarning birinchi qavatida sartaroshxona, 
goʻzallik saloni, kichik doʻkon, atelye, poyabzal 
va maishiy texnika ustaxonasi kabi odamlarga 
qulay xizmat turlarini tashkil etish mumkin. Biroq 
amalda xonadonni noturar joyga oʻtkazish uchun 
ortiqcha tartiblar va ruxsatlar talab etiladi.

Shu bois, koʻp kvartirali uylarning birinchi 
qavatidagi xonadonlarni noturar joy toifasiga 
oʻtkazmasdan, savdo va servis faoliyatiga 
moslashtirishga ruxsat berish taklif etildi. Bunda 
xabardor qilishning oʻzi yetarli boʻladi.

Mutasaddilarga bir oy muddatda bunday 
xonadonlarda tashkil etilishi mumkin boʻlgan xizmat 
turlari roʻyxati va xavfsizlik talablarini ishlab chiqish 
topshirildi.

Yigʻilishda tuman va mahalla darajasida ishni 
tashkil etish boʻyicha qoʻshimcha vazifalar ham 
belgilab berildi. Avvalo, har bir hududda toʻliq 
ishlatilmayotgan yoki boʻsh turgan bino-inshootlar, 
shuningdek, ishlab chiqarish va xizmat koʻrsatishni 
kengaytirish mumkin boʻlgan yer maydonlarini 

aniqlab, ularni yangi loyihalarga bogʻlash zarurligi 
taʼkidlandi.

Tuman va mahallalarning gavjum koʻchalarida 
master-rejalar asosida tadbirkorlik loyihalarini 
joylashtirish, tarixiy shaharlar va turizm mahallalarida 
koʻchalarni “eski shahar” uslubida taʼmirlab, mehmon 
uylari, savdo va servis shoxobchalarini koʻpaytirish 
vazifasi qoʻyildi.

Qishloq xoʻjaligi yoʻnalishida eski bogʻlar 
va qarovsiz yerlarni yangilash, har bir gektardan 
olinadigan daromadni oshirish muhimligi qayd etildi. 
Bu orqali yerdan samarali foydalanish, hosildorlikni 
koʻpaytirish va qishloq aholisi uchun qoʻshimcha 
manba yaratish mumkin.

Koʻp qavatli uylar atrofidagi boʻsh joylarni 
aniqlab, oʻzboshimchalik bilan egallangan hududlarni 
tartibga keltirish, umumiy foydalanishdagi bolalar 
maydonchalari, sport va fitness hududlari, yashil 
maydonlar tashkil etish hamda koʻchalarni yoritish 
boʻyicha topshiriqlar berildi.

Aholini sogʻlom turmush tarziga jalb etish, mahalla 
va koʻchalarda ommaviy yurish, jismoniy mashqlar, 
ertalabki va kechki badantarbiya mashgʻulotlarini 
yoʻlga qoʻyish muhimligi qayd etildi.

Maktab, texnikum, oliygoh va boshqa tashkilot 
binolarining boʻsh xonalarida, asosiy xonalarning 
darsdan tashqari vaqtlarida yoshlar, ayollar va ishsiz 
fuqarolarni kasb-hunar hamda tillarga oʻqitish 
muhitini yaratish vazifasi belgilandi.

Har bir mahallada jamoatchilik ishlariga befarq 
boʻlmagan faol fuqarolar va oqsoqollar borligi, ularni 
mahalla atrofida jipslashtirish orqali odamlarni ezgu 
tashabbuslarga jalb etish, boqimandalik va befarqlikka 
barham berish mumkinligi taʼkidlandi.

Yaqinda imzolangan Prezident farmoni asosida 
mahalla tizimi bilan ishlash boʻyicha Bosh vazir 
oʻrinbosari lavozimi joriy etildi. Unga tayinlangan 
masʼul rahbar oldiga hokimlar, tuman idoralari, 
“mahalla yettiligi” va banklar faoliyatini yagona 
tizimda muvofiqlashtirish, ular yuritayotgan elektron 
platformalarni birlashtirish vazifasi qoʻyildi.

Bundan buyon mahallaga tegishli masalalar 
boʻyicha “yettilik”ni muvofiqlashtiruvchi rahbarlar 
tomonidan alohida-alohida yigʻilishlar oʻtkazilishiga 
yoʻl qoʻyilmaydi. Barcha masalalar haftada bir marta 
Bosh vazir oʻrinbosari boshchiligida hamma rahbarlar 
ishtirokida muhokama qilinadi.

Mamlakatimiz yetakchisi mahallada ishni toʻgʻri 
tashkil etish, davlat siyosatini eng quyi boʻgʻingacha 
yetkazish va har bir oilani barqaror daromad 
manbaiga bogʻlash barcha darajadagi rahbarlar uchun 
eng muhim vazifa ekanini taʼkidladi.

Yigʻilishda joylardagi islohotlar shtabi, hududlar 
rahbarlari, tuman va shahar hokimlari hamda 
mutasaddilarning hisobotlari eshitildi.

 OʻzA

Oliy darajadagi Oʻzbekiston — Serbiya 
sammiti chogʻida savdo, transport, qishloq 
xoʻjaligi, qayta tiklanuvchi energetika, 
farmatsevtika, turizm, madaniyat, 
raqamlashtirish, mehnat migratsiyasi va 
boshqa sohalarda salmoqli hujjatlar toʻplami 
imzolandi.

Rasmiy va ishbilarmon doiralarning 200 
dan ortiq vakili ishtirok etgan Oʻzbekiston 
— Serbiya biznes forumi tashrifning muhim 
qismiga aylandi.

Tashrif doirasida Oʻzbekiston rahbariga 
Serbiyaning oliy davlat mukofoti — 
Katta zanjirli Serbiya Respublikasi 
ordenini topshirish marosimi boʻlib oʻtdi. 
Shuningdek, Belgraddagi koʻchalardan 
biriga Toshkent nomi berildi. Xorijiy 
sharhlarda qayd etilganidek, bu voqealar 
tomonlarning ikki mamlakat xalqlari 
oʻrtasidagi doʻstlik va oʻzaro anglashuv 
rishtalarini yanada mustahkamlashga qatʼiy 
sodiqligining yorqin ramzi boʻldi.

Oʻzbekiston Prezidentining Serbiyaga 
tashrifi xorijiy ommaviy axborot vositalarida 
keng yoritildi hamda ekspert va ishbilarmon 
doiralar tomonidan katta qiziqish bilan kutib 
olindi.

Prezident Shavkat Mirziyoyev 9-sentabr kuni hududlarda aholi 
bandligi va daromadini oshirish borasida amalga oshirilayotgan ishlar yuzasidan 

kengaytirilgan yigʻilish oʻtkazdi.

AHOLI BANDLIGI VA DAROMADINI OSHIRISH 
BO‘YICHA ISHLAR TANQIDIY TAHLIL QILINDI

Uchinchi Renessans bunyodkorlari

PISA TADQIQOTI 
nafaqat xalqaro reytingni belgilovchi, balki kelgusi ishlarni 

tahlil qilishda ham asosiy mezondir
Yangi Oʻzbekistonda taʼlim inson kapitalini rivojlantirish, 

yosh avlodning zamonaviy bilim va koʻnikmalarini shakllantirish hamda 
Uchinchi Renessans poydevorini yaratishning ustuvor yoʻnalishlaridan biri hisoblanadi. 

Yangi tahrirdagi Konstitutsiyada oʻqituvchi 
mehnatining jamiyat va davlat taraqqiyotidagi oʻrni alohida 

eʼtirof etilib, pedagoglar shaʼni hamda qadr-qimmatini himoya qilish, 
kasbiy rivojlanishi uchun sharoit yaratish davlatning ustuvor vazifasi sifatida 

mustahkamlandi. “Oʻzbekiston — 2030” strategiyasida ham taʼlim tizimini yangi 
bosqichga olib chiqish koʻzlangan.

BELGRADGA TASHRIF O‘ZBEKISTONNING 
YEVROPA IQTISODIY MAKONI SARI TASHLANGAN 

YANA BIR MUHIM QADAMI BO‘LDI
Xorijlik ekspertlar Oʻzbekiston Prezidentining Serbiyaga 

ilk rasmiy tashrifi yakunlari haqida fikr bildirmoqda

Joriy yil 7-8-sentabr kunlari Oʻzbekiston Prezidenti 
Shavkat Mirziyoyev Serbiya Prezidenti Aleksandr Vuchichning taklifiga binoan 
rasmiy tashrif bilan ushbu mamlakatda boʻldi. Muzokaralar yakunida davlat 
rahbarlari Strategik sheriklik munosabatlarini oʻrnatish toʻgʻrisidagi qoʻshma 
deklaratsiyani imzolab, oʻzaro hamkorlikni sifat jihatidan yangi bosqichga olib 
chiqdi.

“Nuroniy” jamgʻarmasi dastlab 
faxriylarni ijtimoiy qoʻllab-quvvatlash 
masalalari bilan shugʻullangan. 2016-yildan 
keksalarning jamiyat hayotidagi oʻrni va 
rolini tubdan oshirishga qaratilgan amaliy 
ishlar boshlandi.

tafakkur san’atidagi 
EZGU EVRILISHLAR

O‘ZBEK  SHAXMATI –
Yuksalish pallasi

Serbiya tarixan va geosiyosiy 
jihatdan mustaqil, koʻp 
vektorli siyosat yuritib, turli 
hamkorlar bilan muvozanatni 
saqlab kelmoqda. Bu pozitsiya 
yangi Oʻzbekistonning tashqi 
siyosiy falsafasiga juda 
hamohangdir. Zero, Xitoy 
kabi yirik davlatlarning 
Bolqon yoʻnalishiga katta 
eʼtibor qaratayotgani ham 
bejiz emas.

Mazkur tashrif Oʻzbekiston va Serbiya oʻrtasidagi hamkorlikni yangi amaliy mazmun bilan 
boyitib, savdo, investitsiya va biznes aloqalarini yanada faollashtirdi.

Ikki davlat oʻrtasidagi diplomatik 
munosabatlar 1995-yil 18-yanvardan 
boshlangan. Keyingi yillarda oliy darajadagi 
uchrashuv va muzokaralarning jadallashuvi 
munosabatlarni sifat jihatidan yangi bosqichga 
olib chiqdi.

2025-yil oktabrda Serbiya Prezidentining 
Oʻzbekistonga tashrifi oʻzaro ishonch va 
hurmatga asoslangan muloqotni yanada 
mustahkamlab, iqtisodiy sheriklikning 

— Oʻzbekiston Prezidentining Serbiyaga 
rasmiy tashrifi mamlakatlar oʻrtasidagi 
munosabatlarni yanada rivojlantirishda muhim 
voqea boʻldi. Nazarimda, Oʻzbekiston — 
Serbiya aloqalarining sifat jihatidan yangi 
bosqichi anʼanaviy siyosiy muloqotdan aniq 
iqtisodiy va sarmoyaviy mazmunga ega strategik 
sheriklikka oʻtayotganidadir.

Ikki davlatning strategik sheriklik 
munosabatlarini oʻrnatish qarori alohida 
ahamiyat kasb etadi. Bu muhim siyosiy 
ishora boʻlib, uzoq muddatli hamkorlik uchun 
mustahkam zamin yaratadi.

Erishilgan kelishuvlar ikki tomonlama 
hamkorlikning deyarli barcha asosiy 
yoʻnalishlari — savdo, sarmoya, sanoat, 
transport va logistika, qishloq xoʻjaligi, 
farmatsevtika, raqamli texnologiyalar, qayta 
tiklanuvchi energetika, madaniyat, turizm 
hamda mehnat migratsiyasini qamrab olgani 
ham muhimdir.

Iqtisodiy nuqtayi nazardan, ushbu tashrif 
keng istiqbollarni ochadi. Serbiya biznesi 
uchun Oʻzbekiston Markaziy Osiyoning jadal 
rivojlanayotgan bozori va mintaqa bozorlariga 
chiqish yoʻlidagi muhim hamkor sifatida 
qiziqish uygʻotmoqda. 

— Prezident Shavkat Mirziyoyevning 
Belgradga rasmiy tashrifi Markaziy Osiyoning 
markazida joylashgan, dengizga toʻgʻridan 
toʻgʻri chiqish imkoniga ega boʻlmagan 
Oʻzbekiston uchun Yevropa bozoriga 
yoʻnalishlardan biri hisoblanadi.

Fikrimcha, aynan Serbiya yoʻnalishiga 
ham ushbu keng koʻlamli strategiya mazmun-
mohiyatidan kelib chiqib nazar tashlash 
kerak. Soʻnggi yillarda Oʻzbekiston Yevropa 
yoʻnalishini sezilarli darajada faollashtirdi.  

2025-yil mart oyida Prezident Shavkat 
Mirziyoyevning Fransiyaga tashrifi oʻzaro 
munosabatlarni strategik sheriklik darajasiga 
olib chiqdi. Aprel oyida Samarqandda Yevropa 
Ittifoqi rahbariyati va mintaqa mamlakatlari 
yetakchilari ishtirokida “Markaziy Osiyo — 
Yevropa Ittifoqi” birinchi sammiti boʻlib oʻtdi va 

— Oʻzbekiston Prezidenti Shavkat 
Mirziyoyevning Serbiyaga rasmiy tashrifi 
ikki davlat oʻrtasidagi siyosiy va iqtisodiy 
munosabatlarni rivojlantirishda muhim qadam 
boʻldi.

Serbiya bilan aloqalarni mustahkamlash 
Oʻzbekiston rahbariyatining tashqi iqtisodiy 
hamkorlikni kengaytirish, yangi bozorlarga chiqish 
va investitsiyaviy sheriklikni rivojlantirishga 
qaratilgan siyosatiga mos keladi. Zero, savdo-
iqtisodiy va investitsiyaviy aloqalarni kengaytirish 
ikki davlat uchun yangi imkoniyatlar yaratadi.

Joriy yil iyul oyida Oʻzbekiston va Serbiya 
markaziy banklari oʻrtasida hamkorlik 
toʻgʻrisida memorandum imzolangani ham 
moliyaviy va iqtisodiy aloqalarni rivojlantirishda 
muhim ahamiyat kasb etdi.

Prezident tashrifi doirasida oʻzaro eksport 
hajmini oshirish, sanoat, texnologiya, 
farmatsevtika va qishloq xoʻjaligi sohalarida 
hamkorlikni kuchaytirish, ikki mamlakat 
oʻrtasidagi investitsiya loyihalarini koʻpaytirish 
masalalariga alohida eʼtibor qaratildi.

Tashrif doirasida ikki davlat rasmiylari 
va ishbilarmon doiralari ishtirokida biznes-

— Oʻzbekiston Prezidenti Shavkat 
Mirziyoyevning Serbiyaga rasmiy tashrifi 
Yevroosiyoning zamonaviy geosiyosiy 
arxitekturasida yangi sahifa ochmoqda.

Ekspertlar odatda bunday aloqalarni ikki 
tomonlama tovar ayirboshlash hajmi yoki 
imzolangan hukumatlararo kelishuvlar orqali 
baholaydi. Biroq biz Oʻzbekistonni nafaqat 
mintaqaviy, balki Yevroosiyo miqyosida oʻz 
taraqqiyot yoʻlini mustaqil belgilayotgan 
suveren davlat sifatida koʻramiz.

Bugungi globallashuv davrida har bir davlat 
oʻz kelajagini mustaqil shakllantirishga intilishi 
muhim. Oʻzbekiston aynan shu mantiq asosida 
harakat qilmoqda va Markaziy Osiyodan Janubiy 
Yevropagacha boʻlgan hududda koʻp darajali 
hamkorlik tarmogʻini barpo etmoqda.

Oʻzbekistonning Serbiya bilan yaqin 
sheriklik munosabatlari bir qarashda geografik 
uzoqlik va turli siyosiy-ijtimoiy sharoitlar 
tufayli murakkabdek koʻrinishi mumkin. 
Ammo geoiqtisodiy tahlil butunlay boshqacha 
manzarani koʻrsatadi.

Serbiya uchun Markaziy Osiyo bozoriga 
chiqish jadal rivojlanayotgan Yevroosiyo 

BELGRADGA TASHRIF O‘ZBEKISTONNING YEVROPA IQTISODIY MAKONI 
SARI TASHLANGAN YANA BIR MUHIM QADAMI BO‘LDI

SIYOSIY ISHONCH VA UMUMIY MANFAATLARGA 
ASOSLANGAN STRATEGIK SHERIKLIK

Xorijlik ekspertlar Oʻzbekiston Prezidentining Serbiyaga ilk rasmiy tashrifi yakunlari haqida fikr bildirmoqda

Yunus Emre Kanat, 
Turkiya Strategik tadqiqotlar va rivojlanish markazi boshqaruvi raisi:

Aleksandr VOROBYOV, 
Rossiya Fanlar akademiyasi Sharqshunoslik instituti ilmiy 
xodimi, Jamoatchilik diplomatiyasi va jahon siyosatini tahlil qilish 
markazi direktori:

uning yakunlari boʻyicha munosabatlar strategik 
sheriklik darajasiga koʻtarildi.

Oktyabr oyida Oʻzbekiston Prezidenti 
Bryusselga tashrif buyurib, Yevropa Ittifoqi 
bilan Kengaytirilgan sheriklik va hamkorlik 
toʻgʻrisidagi bitimni imzoladi. 2026-yil aprel 
oyida Chexiya Bosh vaziri Andrey Babish 
Oʻzbekistonga tashrif buyurdi.

Bunday tashriflar va oʻrnatilgan sheriklik 
munosabatlari Toshkentning Yevropa 
bilan aloqalari tobora tizimli va amaliy tus 
olayotganini koʻrsatadi.

Oʻylaymanki, Belgrad nafaqat mustaqil 
sherik, balki Markaziy Osiyo va Janubi-sharqiy 
Yevropa bozorlarini bogʻlovchi halqa sifatida 
ham ahamiyatlidir. Sanoat kooperatsiyasi, 
investitsiyalar, transport, qishloq xoʻjaligi, 
farmatsevtika va AT boʻyicha muzokaralarni 

siyosiy yaqinlashuvni iqtisodiy yoʻnalish bilan 
toʻldirishga qaratilgan saʼy-harakatlar sifatida 
qabul qilish mumkin.

Kaspiy dengizi, Ozarbayjon, Gruziya va 
Turkiya orqali oʻtuvchi Oʻrta yoʻlak asta-sekin 

Markaziy Osiyo va Yevropa oʻrtasidagi muhim 
bogʻlamani shakllantirmoqda. Bu tizimda Bolqon 
yarim oroli Toshkent iqtisodiy geografiyasini 
kengaytirishning navbatdagi yoʻnalishi boʻlishi 
mumkin. Shu bois, Serbiya Oʻzbekiston Gʻarb 
transport-iqtisodiy arxitekturasining yana bir 
boʻgʻinidir.

Mehnat mobilligi va taʼlim ham katta 
istiqbolga ega. Oʻzbekiston fuqarolarini xorijda 
uyushgan holda ishga joylashtirish boʻyicha 
allaqachon salmoqli tajriba toʻplagan. Serbiya 
bilan taʼlim, fan va madaniyat sohasidagi bitim 
esa akademik aloqalarni kengaytirish uchun 
zamin yaratadi.

Men hozirgi bosqichni “Siyosat ilk qadamni 
qoʻyib boʻldi, endi navbat iqtisodiyotga”, deya 
taʼriflagan boʻlardim. Eng muhimi, Oʻzbekiston 
Yevropa Ittifoqi, xususan, Turkiya va Serbiya 
bilan bir-birini toʻldiruvchi aloqalar tarmogʻini 
bosqichma-bosqich barpo etmoqda.

Viktor KIM, 
Tojikiston Milliy fanlar 
akademiyasi Falsafa, 
siyosatshunoslik va huquq instituti 
ilmiy xodimi:

markazida oʻz oʻrnini mustahkamlash imkonini 
beradi. Oʻzbekiston uchun esa Serbiya Gʻarbga 
olib chiquvchi strategik darvoza, Gʻarbiy Bolqon 
va Janubi-sharqiy Yevropadagi muhim tayanch 
nuqta hisoblanadi.

Serbiya tarixan va geosiyosiy jihatdan 
mustaqil, koʻp vektorli siyosat yuritib, 
turli hamkorlar bilan muvozanatni saqlab 
kelmoqda. Bu pozitsiya yangi Oʻzbekistonning 
tashqi siyosiy falsafasiga juda hamohangdir. 
Zero, Xitoy kabi yirik davlatlarning Bolqon 
yoʻnalishiga katta eʼtibor qaratayotgani ham 
bejiz emas.

Yangi Oʻzbekistonning tashqi siyosati 
Yevroosiyodagi logistika va ishlab chiqarish 
yoʻnalishlarini qayta shakllantirishga qaratilgan 
puxta oʻylangan va uzoq muddatli strategiya 
sifatida namoyon boʻlmoqda. Bu juda muhim 
jihat.

Transport-logistika tizimini rivojlantirish 
orqali Oʻzbekiston savdo yoʻllari uzluksizligini 
taʼminlashga intilib kelmoqda. Sharq-Gʻarb 
yoʻnalishida Xitoyni Markaziy Osiyo orqali 
Kaspiy dengizi, Qora dengiz portlari va undan 
keyin Yevropa bozorlari bilan bogʻlaydigan 
transport yoʻnalishlari allaqachon shakllangan.

Oʻzbekiston — Serbiya hamkorligi esa ushbu 
mantiqqa tabiiy ravishda mos keladi. Mamlakat 
Yevropaning ichki hududlariga olib kiruvchi 
muhim quruqlik va iqtisodiy koʻprik vazifasini 
bajarishi mumkin.

Serbiya orqali oʻzbek biznesi va sanoat 
korxonalari Yevropa bozoriga yanada qulay 
kirish imkoniyatiga ega boʻladi. Bu esa mavjud 
geosiyosiy va logistik toʻsiqlarni kamaytirish, 
eksport yoʻnalishlarini diversifikatsiyalash 
uchun qoʻshimcha imkoniyat yaratadi.

Shu maʼnoda, Oʻzbekistonning yetakchi 
davlatlar bilan transport-logistika sohasidagi 
saʼy-harakatlari Serbiya bilan hamkorlik orqali 
yanada kengayishi mumkin.

Prezident Shavkat Mirziyoyevning Serbiyaga 
tashrifi yangi Oʻzbekistonning uzoq muddatli 
tashqi siyosiy va iqtisodiy strategiyasida 
muhim qadam boʻlib, mamlakatning Yevropa 
bilan savdo-iqtisodiy va transport aloqalarini 
mustahkamlashga xizmat qiladi.

forum oʻtkazilishi oʻzbek kompaniyalari uchun 
Serbiya bozoriga kirish, yangi hamkorlar topish 
va qoʻshma loyihalarni yoʻlga qoʻyish uchun 
muhim imkoniyatdir.

Umuman, mazkur tashrif Oʻzbekiston 
va Serbiya oʻrtasidagi hamkorlikni yangi 
amaliy mazmun bilan boyitib, savdo, 
investitsiya va biznes aloqalarini yanada 
faollashtirdi.

Karlos Uriarte SANCHES, 
Panevropa ittifoqining Ispaniyadagi prezidenti, professor: 

Oʻz navbatida, Serbiya kompaniyalari sanoat, 
farmatsevtika, qishloq xoʻjaligi, oziq-ovqat va 
yengil sanoat, energetika va boshqa sohalarda 
salmoqli tajriba hamda texnologiyalarga ega. 
Shu bois, qoʻshma korxonalar tashkil etish va 
sanoat kooperatsiyasini kengaytirish boʻyicha 
kelishuvlar yaqin yillarda aniq natijalar berishi 
mumkin.

Erkin savdo toʻgʻrisidagi bitimni tayyorlash 
boʻyicha kelishuv tovarlarning oʻzaro bozorga 
kirishi uchun yanada qulay sharoit yaratadi. 
Savdo tartib-taomillarini soddalashtirish 

oʻzaro savdo hajmini sezilarli darajada oshirish 
hamda yetkazib beriladigan mahsulotlar turini 
koʻpaytirish imkonini kengaytiradi.

Avtomobil butlovchi qismlari, uskunalar, 
elektrotexnika va elektronika, farmatsevtika, 
qishloq xoʻjaligi mahsulotlarini qayta ishlash va 
raqamli iqtisodiyot sohalaridagi kelishuvlar ham 
ahamiyat jihatidan ancha salmoqli.

Ikki mamlakat rasmiy va ishbilarmon 
doiralarining 200 dan ortiq vakili ishtirokida 
Oʻzbekiston — Serbiya biznes forumi 
oʻtkazilganini ham yuksak baholayman. Aynan 
tadbirkorlar oʻrtasidagi bunday bevosita 
aloqalar siyosiy kelishuvlarni real sarmoyaviy 
loyihalar, qoʻshma korxonalar va yangi savdo 
shartnomalariga aylantirish imkonini beradi.

Transport sohasidagi hamkorlikning 
rivojlanishini alohida taʼkidlab oʻtmoqchiman. 
Xalqaro avtomobil tashuvlari, temir yoʻl 
infratuzilmasi va Oʻrta yoʻlakni qoʻllab-
quvvatlash sohasida imzolangan hujjatlar 
strategik ahamiyatga ega. Chunki ular Markaziy 
Osiyo va Yevropa oʻrtasidagi transport-logistika 
aloqalarini kengaytirish uchun qoʻshimcha 
imkoniyatlar yaratadi.

Hududlararo hamkorlik, xususan, Samarqand 
viloyati va Voyevodina avtonom oʻlkasi oʻrtasida 
sheriklik aloqalari oʻrnatilishi munitsipalitetlar, 
tadbirkorlar, taʼlim muassasalari va madaniyat 
tashkilotlari oʻrtasida toʻgʻridan toʻgʻri aloqa 
qilish uchun katta imkoniyat sanaladi. Bunday 

rishtalar ikki tomonlama hamkorlikni yanada 
barqaror qiladi.

Gumanitar sohada — taʼlim, madaniyat, 
kinematografiya, sport va turizm yoʻnalishlarida 
hamkorlik kengayayotgani ham eʼtirofga loyiq. 
Madaniyat kunlari, qoʻshma madaniy tadbirlar 
oʻtkazish va sohaviy tashkilotlar oʻrtasida 
toʻgʻridan toʻgʻri aloqalarni rivojlantirish ikki 
mamlakat xalqlari oʻrtasidagi oʻzaro anglashuv 
va aloqalarni mustahkamlashga yordam beradi.

Mobillik va mehnat migratsiyasi sohasidagi 
kelishuv har ikki tomon manfaatlariga javob 
beradi va Oʻzbekiston fuqarolarini Serbiyada 
ishga joylashtirishning shaffof va samarali 
mexanizmlarini yaratishga hissa qoʻshadi.

Prezident Shavkat Mirziyoyevning tashrifi 
nafaqat muhim diplomatik voqea, balki 
amaliy hamkorlikning yangi bosqichi uchun 
boshlangʻich nuqta boʻldi. Imzolangan hujjatlar 
toʻplami, erishilgan kelishuvlar va amalga 
oshirilishi kutilayotgan qoʻshma “yoʻl xaritasi” 
oʻzaro strategik sheriklik aniq iqtisodiy va 
ijtimoiy mazmun kasb etishi uchun barcha zarur 
shart-sharoitlarni yaratmoqda.

Yaqin yillarda biz oʻzaro savdo hajmi ortishi, 
yangi sarmoyaviy loyihalar amalga oshirilishi, 
qoʻshma korxonalar tashkil etilishi hamda ikki 
mamlakat ishbilarmon doiralari, hududlari va 
fuqarolik jamiyati vakillari oʻrtasidagi bevosita 
aloqalar kengayishiga guvoh boʻlamiz.

“Dunyo” AA

Yangi Oʻzbekistonning 
tashqi siyosati mamlakatning 
xalqaro maydondagi mavqeini 
mustahkamlash, yangi sheriklik 
aloqalarini yoʻlga qoʻyish va yurt 
taraqqiyoti uchun qoʻshimcha 
imkoniyatlar yaratish kabi 
mezonlarni qamrab olgan puxta 
mexanizmdir. Shu nuqtayi 
nazardan, Oʻzbekiston Yevropa 
davlatlari bilan hamkorlikni 
izchil kengaytirib, yangi 
yoʻnalishlarni shakllantirmoqda. 
Bu jarayonda Serbiya bilan 
munosabatlar alohida ahamiyat 
kasb etadi.

Munosabat

yangi yoʻnalishlarini belgilash, istiqbolli 
tashabbuslarni ilgari surish, xalqlar oʻrtasidagi 
doʻstlik va gumanitar yaqinlikni yanada 
yuksaltirish uchun keng imkoniyatlar ochdi.

Ikki tomonlama munosabatlar soʻnggi 
yillarda, ayniqsa, 2025-2026-yillarda sezilarli 
rivojlandi. Bunda Oʻzbekiston va Serbiyaning 
suverenitet, hududiy yaxlitlik va milliy 
manfaatlarni hurmat qilishga asoslangan 
yondashuvi muhim ahamiyat kasb etdi.

Oʻzbekiston va Serbiya oʻrtasidagi aloqalar 
soʻnggi yillarda izchil rivojlanib, siyosiy 
muloqot, parlamentlararo hamkorlik, gumanitar, 
savdo-iqtisodiy sheriklik kabi yoʻnalishlarni 
qamrab oldi.

Prezidentlar Shavkat Mirziyoyev va 
Aleksandr Vuchichning xalqaro tadbirlar 
doirasidagi muntazam uchrashuvlari ikki 
tomonlama siyosiy muloqot uchun mustahkam 
zamin yaratdi.

Bugun Oʻzbekiston va Serbiya oʻrtasidagi 
hamkorlik siyosiy muloqot bilan cheklanmaydi. 
Iqtisodiyot, investitsiya, texnologiyalar, sunʼiy 
intellekt, taʼlim, fan, madaniyat va tibbiyot kabi 
koʻplab yoʻnalishlarda yangi loyihalar ishga 
tushirilmoqda.

Serbiyaning Oʻzbekiston uchun ahamiyati 

esa ikki tomonlama munosabatlar doirasidan 
kengroq. Belgradning Bolqondagi oʻrni, 
rivojlangan sanoat va texnologik salohiyati 
hamda Yevropa iqtisodiy makoni bilan aloqalari 

rasmiy Toshkent uchun yangi imkoniyatlar 
eshigini ochadi.

Bu Oʻzbekiston uchun Yevropa bilan 
iqtisodiy aloqalarni kengaytirish va bozorlarni 
diversifikatsiya qilishning yana bir muhim yoʻli. 
Serbiya uchun esa Markaziy Osiyoda yangi 
sheriklik aloqalarini rivojlantirish imkoniyatidir.

Oʻzbekiston Respublikasi Prezidenti 
Shavkat Mirziyoyevning 7-8-sentabr kunlari 
Serbiya Respublikasiga tashrifi, oliy darajadagi 
muzokaralar va yangi kelishuvlar ikki davlat 
oʻrtasidagi munosabatlarni aniq amaliy natijalar 
bilan boyitdi.

Xususan, 2026-2028-yillarga moʻljallangan 
sanoatda sheriklikni rivojlantirish boʻyicha 
qoʻshma harakatlar rejasi, ikki mamlakat 
oʻrtasida Mehnat mobilligi va migratsiyasi 
toʻgʻrisidagi bitim hamda muzokaralar 
yakunlari boʻyicha imzolangan Strategik 
sheriklik munosabatlarini oʻrnatish toʻgʻrisidagi 
qoʻshma deklaratsiya Oʻzbekiston — Serbiya 
munosabatlarining yangi bosqichini boshlab 
beradi.

Belgrad shahridagi tadbirlar doirasida 
mamlakatlar oʻrtasidagi koʻp qirrali hamkorlik 
munosabatlarini mustahkamlashga qoʻshgan 
ulkan hissasi uchun davlatimiz rahbarining 

Serbiya oliy davlat mukofoti — Katta zanjirli 
Serbiya Respublikasi ordeni bilan taqdirlangani 
tashrifga oʻzgacha shukuh bagʻishladi.

Amaliy mazmunga boy rasmiy 
tashrif ikki davlat munosabatlarini yangi 
bosqichga olib chiqish, savdo-iqtisodiy va 
investitsiyaviy hamkorlikni kengaytirish hamda 
Oʻzbekistonning Yevropa bilan aloqalarini 
diversifikatsiya qilish nuqtayi nazaridan ham 
gʻoyat muhim ahamiyat kasb etadi.

Oʻzbekiston va Serbiya oʻrtasida savdo-
iqtisodiy va investitsiyaviy hamkorlikni 
kengaytirish tashrif kun tartibining asosiy 
yoʻnalishlaridan. Transport, mashinasozlik, 
yengil va oziq-ovqat sanoati, qishloq xoʻjaligi, 
farmatsevtika va axborot texnologiyalari 
kabi sohalarda qoʻshma loyihalarni amalga 
oshirish rejalashtirilayotgani hamkorlikning 
xomashyo yoki oddiy tovar ayirboshlashdan 
yuqori qoʻshilgan qiymatga ega ishlab chiqarish 
va innovatsion tarmoqlarga oʻtishi uchun 
imkoniyatdir.

Ayniqsa, mashinasozlik, farmatsevtika va 
axborot texnologiyalari sohalarida hamkorlik 
Oʻzbekiston iqtisodiyotini modernizatsiya 
qilish, zamonaviy texnologiyalarni jalb etish 
va eksport salohiyatini oshirish nuqtayi 

nazaridan istiqbolli yoʻnalishlardir. Shu bilan 
birga, biznes-forumning oʻtkazilishi xususiy 
sektor va tadbirkorlik subyektlari oʻrtasida 
toʻgʻridan toʻgʻri aloqalarni kuchaytirish uchun 
yangi maydon yaratadi. Bu esa davlatlararo 
kelishuvlarning real investitsiya loyihalariga 
aylanishi uchun muhim shart.

Ikki davlat munosabatlarida transport 
sohasidagi hamkorlik alohida eʼtiborga loyiq. 
Oʻzbekistonning geografik joylashuvi tashqi 
savdo yoʻnalishlarini diversifikatsiya qilish 
va muqobil transport yoʻlaklaridan samarali 
foydalanishni strategik vazifaga aylantiradi. 
Yevropa bozorlariga chiqishning yangi 
imkoniyatlarini izlash esa mamlakat tashqi 
iqtisodiy siyosatining muhim tarkibiy qismi 
boʻlib qolmoqda.

Shu maʼnoda, Serbiya bilan transport va 
logistika sohasida hamkorlikni rivojlantirish 
Oʻzbekistonning Janubi-sharqiy Yevropa 
bozorlariga chiqish imkoniyatini kengaytirishi 
mumkin. Bundan tashqari, transport masalasi 
bugun faqat iqtisodiy emas, balki geosiyosiy 
ahamiyatga ham ega. Global transport 
zanjirlarining oʻzgarishi, muqobil savdo 
yoʻlaklariga ehtiyojning ortishi va logistik 
xavfsizlik masalalarining dolzarblashuvi 
davlatlarni yangi transport hamkorligini izlashga 
undamoqda.

Ahamiyatlisi, Oʻzbekiston va Serbiya 
oʻrtasidagi munosabatlar oʻzaro hurmat, siyosiy 
ishonch va umumiy manfaatlarga asoslangan 
holda yangi bosqichga koʻtarilmoqda. Endigi 
vazifa siyosiy kapitalni iqtisodiy, investitsiyaviy 
va gumanitar sohalardagi amaliy natijalarga 
transformatsiya qilishdan iborat.

Abduraim ULUGʻOV,
siyosiy fanlar boʻyicha falsafa 

2026-yil 8-sentabr kuni Abdulla Avloniy 
nomidagi pedagogik mahorat milliy institutida 
Maktabgacha va maktab taʼlimi vazirligi hamda 
OECD — Iqtisodiy hamkorlik va rivojlanish 
tashkiloti bilan oʻtkazilgan taʼlim forumida 
PISA 2025 natijalari rasman eʼlon qilindi. 
Forumda Oʻzbekiston natijalarining dinamikasi, 
taʼlimdagi tenglik, oʻquv muhiti, oʻqituvchi 
koʻmagi va natijalarga taʼsir qiluvchi omillar 
muhokama qilindi.

91 ta taʼlim tizimi, 
760 mingdan ortiq oʻquvchi
PISA bu — OECD tomonidan tashkil 

etiladigan dunyodagi eng yirik xalqaro taʼlim 
tadqiqotlaridan biri. U 15 yoshli oʻquvchilarning 
bilimni shunchaki eslab qolishini emas, balki 
uni hayotiy vaziyatlarda qoʻllashi, murakkab 
muammolarni hal etishi, maʼlumot va dalillarni 
tahlil qilishi hamda asoslangan xulosa chiqarish 
qobiliyatini baholaydi.

PISA 2025 tadqiqotida dunyo boʻyicha 91 
ta davlat va taʼlim tizimidan 760 mingdan ortiq 
oʻquvchi ishtirok etdi. Ular 15 yoshli qariyb 33 
million oʻquvchini ifodalaydi. Oʻzbekistondan 
esa tasodifiylik hamda reprezentativlik tamoyili 
asosida tanlab olingan 233 ta maktabdan 8652 
oʻquvchi tadqiqotda qatnashdi.

Tabiiy-ilmiy savodxonlik PISA 2025 
tadqiqotining asosiy baholash yoʻnalishi boʻldi. 
Shu bilan birga, yangi innovatsion baholash 
yoʻnalishi “Raqamli dunyoda oʻrganish” 
doirasida oʻquvchilarning raqamli vositalardan 
foydalangan holda yangi bilimlarni oʻzlashtirish, 
oʻz oʻrganish jarayonini boshqarish hamda 
hisoblash va algoritmik fikrlash asosida 
muammolarni hal etish koʻnikmalari baholandi.

PISA 2025 tadqiqotining eng eʼtiborga molik 

Ushbu majmualar bunyod etilishi hamda 
obroʻ-eʼtiborli, mehnat faoliyati, oilaviy 
tutumlari bilan boshqalarga ibrat boʻlayotgan 
piru badavlat yurtdoshlarimiz ishtirokida 
mahallalarda madaniy-maʼrifiy tadbirlar 
oʻtkazish yoʻlga qoʻyilgani hisobiga keksalarning 
jamiyat hayotidagi ishtiroki kengaydi.

Prezidentimiz qayd etganidek, 
xonadonlarimizning fayzi boʻlgan otaxon va 
onaxonlarimizni eʼzozlash, hayotdan rozi qilish, 
qoʻlimizdan kelganicha umrini uzaytirish asrlar 
davomida eng ulugʻ qadriyatlarimizdan. Bunday 
tabarruk insonlarga xizmat qilish, munosib 
turmush sharoitini yaratib berish boʻyicha 
qoʻshimcha chora-tadbirlar koʻrish ezgu va 
savobli ishimizdir.

nafaqat xalqaro reytingni belgilovchi, balki kelgusi ishlarni 
tahlil qilishda ham asosiy mezondir

natijasi tabiiy-ilmiy savodxonlik boʻyicha qayd 
etildi. Oʻzbekistonlik oʻquvchilarning oʻrtacha 
natijasi 438 ballni tashkil etib, 91 ta davlat va taʼlim 
tizimi orasida 48-oʻrinni egalladi. 2022-yilda natija 
355 ball va 80-oʻrin edi. Demak, ikki baholash 
oraligʻida koʻrsatkich 83 ballga oshgan.

Biroq natijani faqat reyting bilan baholash 
yetarli emas. OECD  mamlakatlarida tabiiy 
fanlar boʻyicha oʻrtacha koʻrsatkich 482 ball 
atrofida. Demak, Oʻzbekiston uchun erishilgan 
oʻsishni mustahkamlash bilan birga OECD 
oʻrtacha koʻrsatkichiga yaqinlashish vazifasi 
ham dolzarbligicha qolmoqda.

Bazaviy darajaga yetayotganlar 
koʻpaydi

PISA natijalarini tushunishda oʻquvchilarning 
savodxonlik darajalari oʻrtacha balldan ham 
muhimroq manzarani beradi. Tabiiy-ilmiy 
savodxonlik boʻyicha 2-daraja bazaviy mezon 
hisoblanadi. Bu darajaga erishgan oʻquvchi 
kundalik hayotda uchraydigan ilmiy hodisalarni 
tushuntira oladi hamda sodda vaziyatlarda berilgan 
maʼlumotlarga tayangan holda xulosaning asosli 
yoki asossiz ekanini aniqlay oladi.

2022-yilda Oʻzbekiston oʻquvchilarining 
atigi 18,9 foizi kamida shu darajaga erishgan edi. 
2025-yilda esa bu ulush qariyb 65 foizga yetdi. 
Boshqacha aytganda, bazaviy darajadan past 
qolayotgan oʻquvchilar ulushi keskin qisqardi. 
OECD mamlakatlarida kamida 2-darajaga 
erishganlar ulushi oʻrtacha 74 foizni tashkil 
etadi. Bu koʻrsatkich Oʻzbekiston natijalaridagi 
oʻsishning eng muhim mazmunini ochib beradi: 
oʻzgarish faqat oʻrtacha ballda emas, bazaviy 
bilim va koʻnikmalarga ega boʻlayotgan 
oʻquvchilar qatlamining sezilarli kengayishida 
ham namoyon boʻlmoqda.

Islohotlarning 
markazida — oʻqituvchi va 

baholash sifati
PISA natijalaridagi oʻzgarishni birgina 

omil bilan izohlash toʻgʻri boʻlmaydi. Biroq 

2022-2025-yillar davomida maktab taʼlimida 
amalga oshirilgan tizimli islohotlar ushbu 
natijalar tahlilida muhim asos boʻlib xizmat 
qiladi.

Soʻnggi yillarda maktab taʼlimida oʻquv 
dasturlarini kompetensiyaviy yondashuv 
asosida takomillashtirish, darsliklarni 
yangilash, pedagoglarning uzluksiz kasbiy 
rivojlanishini kuchaytirish hamda mezonlarga 
asoslangan baholash tizimini bosqichma-
bosqich kengaytirishga qaratilgan tizimli ishlar 
qilinmoqda. Xususan, “Kasbiy rivojlanish kuni” 
va “Kasbiy rivojlanish soati” amaliyotlari orqali 
oʻqituvchilarning zamonaviy metodikalarni 

egallashi qoʻllab-quvvatlanmoqda, baholash 
tizimida esa oʻquvchining faqat bilimni eslab 
qolishi emas, balki uni tushunishi, qoʻllashi 
va fikrlash jarayonini aniqlashga qaratilgan 
yondashuvlar kuchaytirilmoqda.

Mazkur oʻzgarishlar PISA yondashuvi bilan 
hamohang boʻlib, taʼlim jarayonini bilimni 
takrorlashdan koʻra, uni real vaziyatlarda 
qoʻllash, tahlil qilish va asoslangan xulosa 
chiqarishga yoʻnaltirishga xizmat qiladi.

Ijtimoiy sharoit natijani 
qanchalik hal etadi?

Tadqiqot natijalari Oʻzbekiston uchun yana 
bir muhim jihatni koʻrsatdi. Ijtimoiy-iqtisodiy 
holati eng yuqori 25 foizdagi oʻquvchilar bilan 
eng past 25 foizdagi oʻquvchilar oʻrtasidagi 
tabiiy-ilmiy savodxonlik farqi qariyb 22 
ballni tashkil etgan. OECD mamlakatlarida 
bu tafovut oʻrtacha 85 ball. Mazkur raqamlar 
Oʻzbekistonda oʻquvchining ijtimoiy-iqtisodiy 
holati bilan taʼlim natijalari oʻrtasidagi 
bogʻliqlik OECD oʻrtachasiga nisbatan 
zaifroq ekanini koʻrsatadi. Taʼlimda teng 

imkoniyatlarni taʼminlash nuqtayi nazaridan bu 
ijobiy koʻrsatkichdir.

Ushbu siyosat maktabgacha bosqichdan 
boshlanmoqda. 2026-yilda maktabgacha taʼlim 
qamrovi 78 foizga yetgan, 2030-yilgacha uni 80 
foizga, maktabga tayyorlov guruhlari qamrovini 
esa 100 foizga yetkazish maqsad qilingan. 
2026-2028-yillarda barcha hududlarda “Yangi 
avlod” maktabgacha taʼlim tashkilotlari va 
Bolalarni rivojlantirish innovatsion markazlari 
tashkil etilishi rejalashtirilgan.

Kitob, oiladagi muhit va 
bolaning maqsadi

PISA maʼlumotlari natijaga faqat maktabdagi 
dars emas, bolaning oiladagi oʻquv muhiti 
ham bogʻliq ekanini koʻrsatadi. Oʻquvchining 
uyidagi kitoblar soni ortib borishi bilan tabiiy-
ilmiy savodxonlik natijalari ham yuqorilab 
borishi kuzatiladi. Buni “kitobning koʻpligi 
natijani oshiradi”, degan toʻgʻridan toʻgʻri 
xulosa emas, oiladagi kitobxonlik va oʻrganish 
muhiti bilan taʼlim natijasi oʻrtasidagi kuchli 
bogʻliqlik sifatida talqin qilish toʻgʻriroq. 

Shuningdek, oʻquvchilarning kelajakdagi 
taʼlimga oid intilishlari bilan ularning natijalari 
oʻrtasida ham bogʻliqlik mavjud. Oliy taʼlimni 
davom ettirishni koʻzlagan oʻquvchilarning 
natijalari odatda yuqoriroq. Bu bolaning oʻz 
oldiga katta taʼlim maqsadini qoʻyishi, oilaning 
taʼlimga munosabati va kelajak imkoniyatlarini 
koʻra olishi maktabdagi oʻqishga hamohang 
omillar ekanini koʻrsatadi. Shu nuqtayi 
nazardan, Prezident, ijod va ixtisoslashtirilgan 
maktablar tarmogʻi rivojlanishi, muhandislik 
maktablari tashkil etilishi, oliy taʼlimga kirish 
imkoniyatlari kengayishi va iqtidorli yoshlarni 
qoʻllab-quvvatlash mexanizmlari maktab 
oʻquvchisi oldida taʼlimning keyingi bosqichlari 
uchun kengroq ufq ochmoqda.

Xulosa oʻrnida aytish 
mumkinki, PISA 
tadqiqotining ahamiyati 
faqat reytingdagi oʻrin bilan 
cheklanmaydi. Uning asosiy 
vazifasi taʼlim tizimiga 
oʻzining kuchli va zaif boʻlgan 
jihatlarini xalqaro mezonlar 
asosida baholash imkonini 
berishdir.

PISA 2025 tadqiqoti Oʻzbekiston uchun bir 
necha aniq xulosani koʻrsatmoqda. 

Birinchidan, tabiiy-ilmiy savodxonlik 
boʻyicha bazaviy darajaga erishayotgan 
oʻquvchilar qatlami keskin kengayishi katta 
ijobiy siljishdir. 

Ikkinchidan, ijtimoiy-iqtisodiy holati turlicha 
boʻlgan oʻquvchilar orasidagi tafovutning 
nisbatan kichikligi taʼlimdagi teng imkoniyatlar 
nuqtayi nazaridan muhim.

Uchinchidan, yuqori savodxonlik darajalariga 
erishgan oʻquvchilar ulushini oshirish va raqamli 
muhitda murakkab muammolarni hal qilish 
koʻnikmalarini kuchaytirish zarur. Shu maʼnoda, 
PISA 2025 yakuniy nuqta emas, keyingi 
islohotlar uchun diagnostik nuqtadir. Maktab 
taʼlimi sifatini oshirish, pedagoglarning kasbiy 
salohiyatini muntazam rivojlantirish, baholashni 
bilimni takrorlashdan koʻnikmani namoyish 
etishga yoʻnaltirish, tabiiy va aniq fanlarda 
yuqori darajadagi fikrlashni kuchaytirish hamda 
raqamli va sunʼiy intellekt savodxonligini taʼlim 
mazmuniga chuqur integratsiya qilish oldindagi 
ustuvor yoʻnalishlar boʻlib qoladi.

Prezidentimiz mustaqilligimizning 35 yilligi 
bayramidagi tarixiy nutqida ham  kelgusi oʻn 
yillik biz uchun milliy yuksalish davri boʻlishi 
haqida alohida taʼkidlab, bu yoʻlda, eng avvalo, 
bilim va malakani kelgusi taraqqiyotimizning 
asosiy kapitaliga aylantiradigan milliy dastur 
qabul qilinishini belgilab berdi. Barcha 
maktablar xalqaro baholash dasturlari bilan 
toʻliq qamrab olinishiga eʼtibor qaratdi. Milliy 
dastur va unda belgilangan vazifalarning amalga 
tatbiq etilishi yangi Oʻzbekiston taʼlimining 
Uchinchi Renessans poydevoriga aylanishini 
taʼminlashi shubhasiz.

Eʼzozxon KARIMOVA,
maktabgacha va maktab 
taʼlimi vaziri

NURONIYLAR  KO‘MAGI  BILAN 
5000 ga yaqin oila kambagʻallik reyestridan chiqarildi 

Oʻktamjon OXUNOV,
“Nuroniy” jamgʻarmasi Andijon 
viloyati boʻlimi raisi, senator

Oxirgi yillarda qator tarixiy farmon va 
qarorlar imzolandi. Mazkur hujjatlar keksa avlod 
vakillarini har tomonlama qoʻllab-quvvatlash, 
sogʻlom va faol hayotga jalb qilish, yoshlar 
bilan ishlashda ularning hayotiy tajribasidan 
foydalanishga qaratilgan.

“Bir nuroniy — oʻn yoshga masʼul” 
tamoyilini keng joriy etish, aholi, ayniqsa, 
keksalar oʻrtasida sogʻlom turmush tarzini 
ommalashtirish uchun “Sogʻlom hayot uchun 
5000 qadam”, jismoniy faollik va toʻgʻri 
ovqatlanish kabi odatlarni targʻib qilish, mahalla 
hayotini yaxshilashga qaratilgan “Obod va 
xavfsiz mahalla” tamoyiliga asoslangan yangi 
tizimni joriy etish, mahalla, davlat idoralari 
va jamoat tashkilotlarining hamkorligini 
kuchaytirishda nuroniylar maslahati va 
tajribasiga tayanish ham yangi Oʻzbekiston 
neʼmatidir.

Keksa avlod vakillarini ijtimoiy himoya 
qilish, ularga eʼtibor va gʻamxoʻrlikni 
kuchaytirish, turmush sharoitini yaxshilash, faol 
va mazmunli hayot kechirishini taʼminlash, boy 
hayotiy tajribasidan keng foydalanish maqsadida 
mamlakatimizning barcha mahallalarida 
saralangan 15 nuroniydan tarkib topgan 
“Keksalar maslahati” guruhlari faoliyati yoʻlga 
qoʻyilgan.

Bunday guruhlar hozir viloyatda yashab 
kelayotgan 3 nafar Ikkinchi jahon urushi 
qatnashchisi, 154 nafar urush orti mehnat 
faxriysi, 31 nafar 100 yosh va undan oshgan 
keksa hamda oʻzgalar parvarishiga muhtoj 3201 
yolgʻiz keksa toifasidagi nuroniylarning holidan 

muntazam xabar olish, kundalik ehtiyojini 
oʻrganish va zarur yordam koʻrsatish boʻyicha 
manzilli va tizimli ishlarni bajarmoqda.

Oilalarda tinchlik va totuvlikni taʼminlash, 
nizoli vaziyatlarning oldini olish maqsadida 
“Nuroniy — har bir oilaga masʼul” tamoyili 

asosida viloyatdagi 879 mahallada 2476 ta 
muammoli oila aniqlanib, ularga 2476 qariya 
masʼul sifatida biriktirilgan. Ushbu oilalardagi 
muammolarni bartaraf etish uchun 19 ming 
712 ta tadbir oʻtkazildi. Amaliy ishlar natijasida 
1634 oila muammoli oila toifasidan chiqarildi. 

Shuningdek, 503 ta oilada ajralishning oldi 
olindi.

Nuroniylar, oʻrta avlod va yoshlar oʻrtasida 
milliy qadriyatlarni yoshlarga yetkazish 
maqsadida “Uch avlod uchrashuvi” tadbirlari 
muntazam oʻtkazib kelinmoqda.

Barcha zarur sharoit va imkoniyatlar 
yaratilgani tufayli keksa avlod vakillarining 
salomatligini mustahkamlash, boʻsh vaqtini 
mazmunli tashkil etish maqsadida maʼnaviy-
maʼrifiy hamda sport tadbirlari oʻtkazish keng 
yoʻlga qoʻyilgan. Bunday uchrashuvlar yosh 
avlodni milliy qadriyatlarga hurmat, Vatanga 
sadoqat, kattalarga ehtirom ruhida tarbiyalashda 
muhim ahamiyat kasb etadi.

Shu oʻrinda koʻp yillar halol va samarali 
mehnat qilgan, mamlakat taraqqiyotiga munosib 
hissa qoʻshgan, iqtisodiyot, ishlab chiqarish, 
ilm-fan, madaniyat, taʼlim, sogʻliqni saqlash 
va boshqa sohalarda faoliyat yuritgan faxriylar 
uchun taʼsis etilgan I, II, III darajali “Mehnat 
faxriysi” koʻkrak nishoni bilan ragʻbatlantirish 
tadbirlarini alohida eʼtirof etish lozim. Bu yil 
ham viloyatimizda shunday faxriylarimizdan 61 
nafariga ushbu nishon tantanali topshirildi.

Shuningdek, oila mustahkamligi, milliy 
va umuminsoniy qadriyatlarga, kattalar va 
yoshlarga hurmat, Vatanga muhabbat ruhida 
farzand tarbiyalashga umrini bagʻishlagan, 
jamiyatda hurmat qozongan onalar ham ushbu 
koʻkrak nishoni bilan taqdirlanmoqda.

Faol va obroʻli nuroniylarning boy 
hayotiy tajribasi, obroʻ-eʼtibori va 
jamoatchilikdagi taʼsiridan foydalanib, 

mahallalarda kambagʻallikni qisqartirish, 
oilalar farovonligini oshirish va ijtimoiy 
muhitni yaxshilash uchun faol nuroniylarni 
“Kambagʻallikdan farovonlik sari” dasturini 
amalga oshirishga jalb etish boʻyicha yangi 
mexanizm joriy qilindi.

Ayni paytda Andijon viloyatida 879 mahalla 
fuqarolar yigʻini mavjud. Har bir mahalladan 
katta hayotiy tajribaga ega, obroʻ-eʼtiborli 3 
nafardan faol nuroniy tanlab olinib, har biri 5 
tadan kambagʻal oilaga biriktirildi.

Bugun ularning barchasi kambagʻallikni 
qisqartirishga koʻmaklashish hamda mahallada 
sogʻlom turmush tarzi va ijtimoiy-maʼnaviy 
muhitni shakllantirish yoʻnalishi boʻyicha 
faoliyat yuritmoqda. Nuroniylar kambagʻallikni 
qisqartirish uchun “mahalla yettiligi” bilan 
har bir xonadonga kirib, muammolarini 
oʻrganmoqda. Xususan, xonadonlardagi 
tomorqalardan samarali foydalanish, yaxshi 
daromad beradigan ekinlarni ekish boʻyicha 
tavsiya va maslahatlarini berib bormoqda. 
Bundan tashqari, kambagʻal oilalar 
farzandlarining ehtiyojini oʻrganib, dars 
tayyorlashi uchun ularga 4574 ta stul, 4426 ta 
stol, sport bilan muntazam shugʻullanishi uchun 
4547 ta sport kiyimi tarqatildi. Endi esa 1851 ta 
oʻquv qurolini tarqatish chorasi koʻrilmoqda.

Hozirgi holatga koʻra, nuroniylarimiz saʼy-
harakati bilan 12 ming 866 ta oiladan 4176 tasi 
kambagʻallik reyestridan chiqarildi.

Keksalar mahallalardagi oilalarning aniq 
muammolarini oʻrganib, ularni hal etishda 
davlat va nodavlat tashkilotlar bilan hamkorlik 
qilmoqda. Ijtimoiy yordamga muhtoj oilalarga 
moddiy va maʼnaviy koʻmak koʻrsatish, oila 
aʼzolarini kasb-hunarga oʻqitish, tadbirkorlikka 
jalb etish boʻyicha choralar koʻrilmoqda.

Eng muhimi, nuroniylar bugun nafaqat 
eʼtibor va gʻamxoʻrlik obyekti, balki jamiyat 
hayotida faol ishtirok etayotgan, yoshlarga yoʻl-
yoʻriq koʻrsatayotgan, oilalar va mahallalarda 
tinchlik-totuvlikni mustahkamlashga munosib 
hissa qoʻshayotgan faol ijtimoiy kuch sifatida 
namoyon boʻlmoqda.

PISA 2025 tadqiqotida dunyo boʻyicha 91 ta davlat va 
taʼlim tizimidan 760 mingdan ortiq oʻquvchi ishtirok etdi. 
Ular 15 yoshli qariyb 33 million oʻquvchini ifodalaydi. 
Oʻzbekistondan esa tasodifiylik hamda reprezentativlik 
tamoyili asosida tanlab olingan 233 ta maktabdan 8652 
oʻquvchi tadqiqotda qatnashdi.

2026-yilda maktabgacha 
taʼlim qamrovi 78 foizga yetgan, 

2030-yilgacha uni 80 foizga, 
maktabga tayyorlov guruhlari 

qamrovini esa 100 foizga yetkazish 
maqsad qilingan.

PISA maʼlumotlari natijaga faqat maktabdagi dars emas, 
bolaning oiladagi oʻquv muhiti ham bogʻliq ekanini 
koʻrsatadi. Oʻquvchining uyidagi kitoblar soni ortib 
borishi bilan tabiiy-ilmiy savodxonlik natijalari ham 
yuqorilab borishi kuzatiladi.

Barcha maktablar xalqaro baholash dasturlari bilan toʻliq qamrab 
olinishiga eʼtibor qaratdi. Milliy dastur va unda belgilangan vazifalarning amalga tatbiq 

etilishi yangi Oʻzbekiston taʼlimining Uchinchi Renessans poydevoriga aylanishini taʼminlashi 
shubhasiz.

Keksa avlod vakillarini ijtimoiy himoya qilish, ularga eʼtibor va 
gʻamxoʻrlikni kuchaytirish, turmush sharoitini yaxshilash, faol va 
mazmunli hayot kechirishini taʼminlash, boy hayotiy tajribasidan 
keng foydalanish maqsadida mamlakatimizning barcha mahallalarida 
saralangan 15 nuroniydan tarkib topgan “Keksalar maslahati” guruhlari 
faoliyati yoʻlga qoʻyilgan.

USHBU MAQOLANI 
QORAQALPOQ TILIDA 
HAM OʻQISH UCHUN 
QR-KODNI SKANER 

QILING!



YANGI O‘ZBEKISTON

Tadbirkorlarga mol va qoʻy goʻshtini havo 
transportida olib kelish xarajatlarining 50 foizi (har bir 
kilogramm uchun 0,8 dollardan oshmagan miqdorda) 
qoplab berilishi yoʻlga qoʻyildi.

Davlatimiz rahbarining tadbirkorlar bilan 
anʼanaviy ochiq muloqotida aynan hududlarning 
biznes imkoniyatlarini kengaytirish va mavjud 
boʻsh resurslardan unumli foydalanish 
masalasiga alohida eʼtibor qaratilgani, yangi 
tashabbuslar ilgari surilgani bejiz emas. Ular 
zamirida teran hayotiy mantiq mujassam. Yillar 
davomida kimsasiz yotgan yer maydonlari yoki 
davlat aktivlari faqat tadbirkor qoʻliga tegib, 
real loyihaga aylangandagina qiymat kasb etadi, 
yangi ish oʻrinlari ochadi. Shu bois, davlat 
aktivlarini xarid qilishda boʻnak miqdorining 30 
foizdan 15 foizga tushirilishi shunchaki raqamlar 
oʻzgarishi emas. Tashabbus biznesning eng 
ogʻriqli nuqtasi boʻlgan boshlangʻich moliyaviy 
yukini teng yarmiga yengillashtiradigan kuchli 
iqtisodiy dastakdir. Bunday oqilona yengillik 
kichik biznes vakillari uchun yangi istiqbollarni 
qoʻrqmasdan boshlashga, tavakkal qilishga 
turtki beradi. Natijada sarmoya yetishmovchiligi 
sababli qogʻozlarda band boʻlib yotgan jonli 
gʻoyalar endilikda amaliy voqelikka aylanib, 
hududlar taraqqiyotiga xizmat qila boshlaydi.

Sarmoya oqimidagi dastlabki olti oylik 
muddat ichida majburiyatlarni toʻliq bajargan 
fidoyi tadbirkorlarga yigirma besh foizli 
chegirma taqdim etilishi iqtisodiy ragʻbatdan 
koʻra teranroq maʼnoga ega. Mazkur 
qadam biznes tafakkurida mablagʻni tezkor 
aylantirish madaniyatini shakllantirib, davlat 
byudjetining qon tomirlarida moliyaviy izchillik 
barqarorligini taʼminlaydi. Jami mablagʻning 
yarmini toʻlagan investor uchun qolgan 
qismini yetti yil davomida, hech qanday foiz 
va ustamalarsiz boʻlib toʻlash huquqi berilishi 
uzoq muddatli investitsion rejalashtirishning 
mustahkam zaminidir. Bu imkoniyat mahalliy 
biznes uchun inqirozlar boʻronida oʻz oyogʻiga 
mustahkam turib olish, mahsulot sifatini 
yuksaltirish va raqobatli bozorda oʻz oʻrnini 
topish uchun muhim. Oqilona yondashuv 
tadbirkorni sudxoʻrlik zanjirlari va ogʻir bank 

Davlatning bu boradagi strategiyasi 
narxlarni maʼmuriy buyruqbozlik bilan sunʼiy 
muzlatib qoʻyishdan emas, aksincha, bozor 

mexanizmlari elastik ishlashini taʼminlash, 
ichki imkoniyatlarni kengaytirish hamda 
zarur zaxira va import vositalari orqali narxlar 
keskin oshib ketishiga yoʻl qoʻymaslikka 
qaratilgan.

Tahlil
Dunyo bozor munosabatlari tamoyillariga koʻra, 
mahsulotlar narxlari davlat tomonidan maʼmuriy tarzda 
belgilanmaydi, balki talab va taklif qonuniyatlari asosida mustaqil 
shakllanadi. 
Iqtisodiyotda erkin bozor qonuniyatlari amal qilar ekan, ayrim 
turdagi oziq-ovqat mahsulotlari narxlarida mavsumiy tebranishlar 
yoki vaqtinchalik oʻzgarishlar kuzatilishi tabiiy. Bular, avvalo, 
bozordagi talab va taklif, iqlimiy sharoit, tashqi bozor va logistikadagi 
obyektiv oʻzgarishlar bilan bogʻliq iqtisodiy jarayon sifatida 
baholanadi.

Bugungi kunda mamlakatimiz bozorlari va 
savdo majmualarida oziq-ovqat mahsulotlari 
toʻkinligi taʼminlanib, biror turdagi mahsulot 

boʻyicha keskin taqchillikka yoʻl qoʻyilmayapti. 
Bu barqarorlik zamirida davlat tomonidan har 
bir mahsulot zanjiri uchun tinimsiz va qatʼiy 
kurash hamda bozorni taqchillikdan himoya 
qilish boʻyicha kechiktirib boʻlmaydigan tizimli 
ishlar yotibdi.

Soʻnggi paytlarda goʻsht va oziq-ovqat 
mahsulotlari narxlari barqarorligini taʼminlash 
borasida koʻrilayotgan choralar buning yaqqol 
isbotidir. 

Narxlar asossiz ravishda oshib ketishining 
oldini olish borasida amaliy qadamlar 
qoʻyilmoqda. Jumladan, davlat zaxirasidan un, 
shakar, oʻsimlik yogʻi va asosiy turdagi boshqa 
oziq-ovqat resurslari muntazam ravishda birja 
savdolariga chiqarilmoqda.

Shuningdek, dehqonlar tomonidan aholi 
gavjum hududlar va bozorlarda goʻsht, tuxum, 
sabzavot mahsulotlarini oʻz narxlarida, ortiqcha 
vositachilarsiz sotish maxsus rastalari tashkil 
etilmoqda. Qish va bahor mavsumi uchun 
mahalliy hokimliklar huzurida asosiy oziq-
ovqat mahsulotlarining barqaror zaxiralari 

shakllantirilmoqda. Ichki bozorda uzilishlarning 
oldini olish maqsadida qoʻshni davlatlar bilan 
hamkorlikda mahsulotlarni tezkor olib kelish 
choralari koʻrilmoqda.

Iqtisodiyotni qoʻllab-quvvatlashda faqat 
maʼmuriy emas, balki juda kuchli soliq 
imtiyozlari qoʻllanilyapti. Bu jarayonda oʻz 
vaqtida qabul qilingan muhim qarorlar asosida 
ishga solingan kuchli huquqiy va iqtisodiy 
mexanizmlar ichki bozorni himoyalashda hal 
qiluvchi vazifani bajarmoqda.

Asosiy oziq-ovqat mahsulotlarini sotish 
va import qilish jarayonlari qoʻshilgan qiymat 
soligʻidan (QQS) hamda bojxona bojlaridan 
ozod qilingan boʻlib, bu tayyor mahsulot 
tannarxini pasaytirmoqda.

Tadbirkorlarga mol va qoʻy goʻshtini havo 
transportida olib kelish xarajatlarining 50 
foizi (har bir kilogramm uchun 0,8 dollardan 

oshmagan miqdorda) qoplab berilishi yoʻlga 
qoʻyildi.

Chorvachilik va qishloq xoʻjaligini qoʻllab-
quvvatlashga qaratilgan qarorlar doirasida xalqaro 
va mahalliy moliya institutlari, tijorat banklari 
mablagʻlari imtiyozli stavkalarda ajratilmoqda.

Tirik qoramol, qoʻy va echki importida 
hisoblangan QQSni 180 kungacha kechiktirib 
toʻlash imkoniyati tadbirkorning aylanma 
mablagʻini saqlab qolib, bozorga arzon chorva 
kirib kelishini ragʻbatlantirmoqda.

Olis hududlardan mahsulotlarni yetkazib 
berish hamda import qiluvchi tadbirkorlarning 

transport xarajatlarining bir qismi qoplanmoqda.
Raqobat qoʻmitasi orqali asossiz sunʼiy 

ravishda narx oshirish, til biriktirish holatlarining 
qatʼiy oldi olinyapti.

Prezidentimizning 2025-yil 31-oktabrdagi 
“Aholini oziq-ovqat mahsulotlari bilan 
barqaror taʼminlashga doir qoʻshimcha 
chora-tadbirlar toʻgʻrisida”gi qarori qishloq 
xoʻjaligi va fermerlik harakati tarixida mislsiz 
burilish yasab, dalalarda infratuzilma barpo 
etish uchun mustahkam huquqiy poydevor 
yaratdi. Mazkur hujjatga muvofiq, joriy yildan 
20 sotixgacha boʻlgan maydonlarda va dala 

chetlarida zamonaviy chorvachilik komplekslari 
qurish, yer egalariga oʻz uchastkalarida faqat 
dehqonchilik bilan cheklanib qolmasdan, suv 
inshootlari, hosilni saqlash va chuqur qayta 
ishlash inshootlari tiklashga keng yoʻl ochildi. 
Bu orqali yetishtirilgan mahsulotni boshqa joyga 
tashish, ortiqcha yuklash va sarsongarchiliklar 
bilan bogʻliq xarajatlar keskin qisqardi. Eng 
muhimi, mahsulotni yetishtirishdan tortib, to 
tayyor qoʻshilgan qiymat yaratishgacha boʻlgan 
barcha jarayonlar bevosita dalaning oʻzida 
birlashib, koʻp tarmoqli fermerlikni yangi 
bosqichga koʻtardi. 

Har qanday iqtisodiy tizimda tabiiy va iqlim 
omillari hal qiluvchi rol oʻynaydi. Xususan, 
soʻnggi yillarda mamlakatimizda aholi soni jadal 
oʻsib borishi fonida ichki bozordagi talab oshishi 
hamda global isish natijasida kelib chiqayotgan 
iqlim oʻzgarishlari bu kabi chaqiriqlarni 
yaqqolroq namoyon etmoqda. 

Bir necha yil oldin kuzatilgan kartoshka 
taqchilligi bunga yaqqol misol boʻla oladi. 
Yurtimizning quruq va issiq iqlim sharoitida 
oʻrtaki kartoshka yetishtirish ayrim hududlarda 
qiyinlashgani va dehqonlar ushbu ekinni ekishni 
kamaytirgani obyektiv reallik edi. Biroq bunday 
vaziyatda eskicha maʼmuriy buyruqbozlik 
yoki majburan ektirish yoʻlidan emas, balki 
sogʻlom bozor munosabatlariga tayanib, import 
geografiyasini kengaytirish va muvozanatni 
saqlashning oqilona choralari koʻrildi.

Natijada Pokiston, Belarus, Qozogʻiston kabi 
davlatlardan sifatli kartoshka oʻz vaqtida olib 
kirilishi ichki bozordagi talabni yumshatdi va 
narxlar barqarorlashuvini taʼminladi. Bugungi 

kunda xuddi shunday yondashuv goʻsht va 
boshqa turdagi oziq-ovqat mahsulotlari boʻyicha 
ham qoʻllanilmoqda.

Hozirgi sharoitda yaylov chorvachiligi bilan 
shugʻullanuvchi chorvadorlarga berilayotgan 
keng koʻlamli imtiyozlar, moliyaviy kreditlar, 
subsidiyalar hamda foydalanishdan chiqqan 
yaylov yerlarini yana aylanmaga kiritish 
borasidagi tizimli choralar mahalliy goʻsht 
narxini barqaror ushlab turishda muhim 
poydevor boʻlmoqda. 

Mamlakatimiz ichki bozorini imkoni boricha 
arzon va sifatli goʻsht mahsulotlari bilan toʻldirish 
boʻyicha tarixda boʻlmagan miqyosdagi manzilli 
choralar koʻrilmoqda. Xorijiy hamkorlar bilan 
keng koʻlamli kelishuvlar doirasida chetdan 
tayyor goʻsht va chorva olib kelinmoqda. 

Jumladan, Moʻgʻulistondan yurtimiz iqlim 
sharoitiga mos, chidamli va hosildor zotli 
qoʻylar olib kelindi. Mazkur ezgu loyihalarga 
Oʻzbekiston fermerlari kengashi huzuridagi 
jamgʻarma tomonidan ham 15 milliard soʻmdan 
ortiq resurs yoʻnaltirildi. 

Barqaror narxni davlatning maʼmuriy 
qarorlari emas, avvalo, bozordagi yetarli taklif 
taʼminlaydi. Shu bois, davlatning asosiy vazifasi 
narxni majburan ushlab turish emas, balki uning 
keskin oʻsishiga sabab boʻlayotgan omillarni 
bartaraf etish, ishlab chiqarishni koʻpaytirish va 
bozorda raqobat muhitini mustahkamlashdan 
iborat. Bugun fermerga yaratilayotgan har bir 
imtiyoz va qoʻllab-quvvatlash chorasi ertaga 
bozordagi qoʻshimcha mahsulotga aylanib, 
aholi dasturxoni toʻkinligini taʼminlashga 
xizmat qiladi. Import esa bugungi taqchillikni 
yumshatish bilan birga naslli chorva importi 
kabi mexanizmlar orqali ertangi ichki ishlab 
chiqarish salohiyatini oshiradi. Shu maʼnoda, 
haqiqiy oziq-ovqat xavfsizligi mahsulotni 
maʼmuriy yoʻl bilan arzonlashtirish emas, 
balki aholi uchun sifatli va raqobatbardosh 
mahsulotni yetarli miqdorda taklif etish, 
uni tanlash va xarid qilish imkoniyatini 
kafolatlashdir.

Oʻzbekiston agrar sektori va oziq-ovqat 
bozoridagi bugungi tarixiy oʻzgarishlar 
shunchaki vaqtinchalik yoki taktik 
yangilanish emas, balki ertangi strategik 
barqarorlik va inson qadrini taʼminlab 
beruvchi qudratli poydevordir. Iqtisodiyotda 
erkin bozor qonuniyatlarini qoʻllash, ichki 
imkoniyatlarni kengaytirish hamda import 
va zaxira mexanizmlarini elastik darajada 
uygʻunlashtirish natijasida ichki bozorda 
muvozanatga erishildi.

Yerdan oqilona foydalanish, dalaning 
oʻzida barcha infratuzilma va qayta ishlash 
zanjirlarini shakllantirish, shuningdek, dehqon 
va tadbirkorlarga yaratib berilgan mislsiz 
imkoniyatlar xalqimiz dasturxonining doimiy 
toʻkinligini kafolatlamoqda. Davlatimiz rahbari 
haqli ravishda taʼkidlaganidek: “Bizning asosiy 
boyligimiz — yer, suv va mehnatkash xalqimiz. 
Ushbu imkoniyatlardan oqilona foydalanib, 
xalqimiz dasturxonini toʻkin, hayotini farovon 
qilish — eng muhim vazifamizdir”.

Yerning saxovati, bozor mexanizmlari 
qoʻllanishi hamda aholi manfaatlarini 
himoyalashga qaratilgan tizimli siyosiy iroda 
bir nuqtada birlashib, mamlakatimiz oziq-ovqat 
xavfsizligini taʼminlashda nafaqat barqaror 
model yaratdi, balki har bir xonadonga fayz-
baraka va ertangi kunga mustahkam ishonch 
olib kirdi. 

BO‘SH  RESURSLAR –  BIZNESGA  IMKONIYATDolzarb mavzu
Biz koʻpincha ulkan eksport hajmlari, milliardlab dollarlik global 
shartnomalar yoki sanoat gigantlari haqida gapirishni xush koʻramiz. 
Vaholanki, har qanday mahobatli loyihaning zamirida, uning koʻzga 
koʻrinmas eng muhim poydevorida bir insonning shijoati, bir oilaning 
barqaror daromadi va qarovsiz yotgan yerga jon bagʻishlagan oddiy 
mahalliy mehnat zanjiri yotadi. Katta daryolar kichik buloqlardan 
toʻyinganidek, milliy iqtisodiyotning qudrati aynan ana shu sodda, hayotiy 
tashabbuslarning bir nuqtaga birlashishidan kuch oladi.

foizlari girdobidan qutqaradi. Natijada investor 
bor mablagʻini zamonaviy texnologiya xarid 
qilishga, yuksak malakali mutaxassislarning 
aqliy salohiyatini jalb etishga yoʻnaltiradi va shu 
tariqa kechagina chang bosib, kimsasiz yotgan 
maskanlar hududlarning chinakam yuragiga, 
hayot va daromad manbaiga aylanadi.

Resurslarni harakatga keltirishdagi mazkur 
iqtisodiy yengilliklar, oʻz navbatida, yer ajratish 
tizimidagi uzoq yillik byurokratik toʻsiqlarni 
bartaraf etish bilan izchil bogʻlanmoqda. 
Kundalik hayotimizda koʻplab tadbirkorlar 
auksionda yutib ham oylab, yillab ish boshlay 
olmay yurganiga, idoralararo sargardonlikka 
mahkum boʻlganiga guvohmiz. Ilgari yerni sotib 
olgan investor qurilishni boshlash maqsadida 
hujjat yigʻish, loyihani tasdiqlatish, ekologiya, 
yongʻin xavfsizligi va sanitariya idoralari eshigini 
qoqishga olti oydan bir yilgacha boʻlgan oltinga 
teng vaqtini boy berayotgan edi. Koʻrsatilgan 
muddat davomida biznesning kapitali muzlab 
turar, rejalashtirilgan ishlab chiqarish kechikardi, 

ishchilar esa kutishga majbur boʻlardi. 
Markazlashtirilgan eski tizim tubdan yangilanib, 
yer maydonlari barcha zarur ruxsatnomalari va 
arxitektura-loyiha hujjatlari bilan “tayyor paket” 
shaklida savdoga chiqariladigan boʻldi. Yangi 
tartib tadbirkorga mablagʻ tikishi bilanoq, oʻsha 
kunning oʻzidayoq qurilish maydoniga kirish va 
rejani ishga tushirish imkonini beradi. Mahalliy 
hokimliklar yerni shunchaki boʻsh maydon 
sifatida sotmaydi, aksincha, infratuzilmasi 
va texnik shartlari muhayyo qilingan, kelajak 
soyasi tayyor boʻlgan iqtisodiy loyihani taqdim 
etadi.

Mazkur zanjirning mantiqiy davomi sifatida 
banklar tasarrufida toʻplanib qolgan qiymati 
toʻqqiz trillion soʻmlik boʻlgan ikki yarim mingta 
mulk va obyektning boshlangʻich toʻlovsiz, 
foizsiz, uzoq muddatli boʻlib toʻlash sharti bilan 
sotuvga chiqarilishi juda katta ahamiyatga ega. 
Teran iqtisodiy nigoh bilan qaraganda, toʻqqiz 
trillion soʻmlik qiymat yillar davomida moliya 
muassasalari balanslarida “oʻlik kapital” boʻlib 
yotgan, chang bosib, hech kimga manfaat 
keltirmay turgan binolar, sobiq sexlar va 
tashlandiq omborxonalardir. Toʻlanmagan 
qarzdorliklar evaziga banklarga oʻtgan, biroq 
harakatsizligi sababli faqat zarar keltirayotgan 
mazkur inshootlarning boshlangʻich toʻlovsiz 
tadbirkorlarga berilishi, bir yil davomida yer 
hamda mulk soligʻidan ozod etilishi yangi 
korxonalarga oyoqqa turib olishi uchun eng zarur 

moliyaviy poydevorni taqdim etadi. Sarmoyador 
tayyor binoni oladi, unga soliq toʻlamaydi va bor 
kuch-iqtidorini faqat mahsulot ishlab chiqarishni 
yoʻlga qoʻyishga qaratadi. Natijada hududlarda 
yillab kimsasiz yotgan maskanlar chiroqlari 
qayta yonib, ularda hayot jonlanadi, yangi ish 
oʻrinlari ochiladi. Qishloqlardagi ishsiz yoshlar 
va ayollar oʻz uylari yaqinida, oilasi bagʻrida 
doimiy daromad manbaiga ega boʻladi. Bank 
tizimi esa muammoli, muzlagan aktivlarini jonli 
loyihalarga aylantirish orqali uzoq yillik zarar 
girdobidan qutuladi.

Hududlarning ishlab chiqarish salohiyatini 
oshirish va tashqi bozorga, yaʼni importga 
qaramlikni kamaytirish maqsadida 
mahalliylashtirish tizimi yangi hayotiy mazmun 
kasb etmoqda. Hozirgi kunda birinchi galda 
mahalliylashtirish zarur boʻlgan ellikta eng 
talabgir mahsulot roʻyxati shakllantirilgani 
ulkan strategik qadamdir. Tanlangan 
mahsulotlar jadvali davlatning mahalliy ishlab 
chiqaruvchilarga bergan aniq yoʻnalishi, 
kafolatlangan istiqbolli buyurtmasi hisoblanadi. 
Chetdan olib kelinayotgan oddiy butlovchi 
qismlar, qurilish materiallari yoki kimyoviy 
vositalarni oʻz tuprogʻimizda ishlab chiqarish 
fursati yetdi. Mazkur tovarlarni yurtimizda 
chiqarish maqsadida Navoiy, Jizzax, Namangan, 
Urgut va Hazorasp kabi strategik ahamiyatga 

ega maxsus iqtisodiy zonalar tarkibida “Bond 
sanoat zonalari” tashkil etilmoqda. Belgilangan 
hududlarda joylashadigan sanoatchilar 
xomashyo va butlovchi qismlarni olib kirishda 
bojxona hamda soliq toʻlovlaridan toʻliq ozod 
etiladi. Bu yengilliklar tayyor mahsulot tannarxi 
sezilarli darajada arzonlashishini taʼminlaydi.

Mahsulot tannarxi pasayishi mahalliy 
tovarlarning chet el mahsulotlari bilan bemalol 
raqobatlasha olishiga zamin yaratadi. Ishlab 
chiqarish jarayonida mahalliylashtirish darajasi 
oʻttiz-qirq foizdan oshgan taqdirda korxonaga 
ichki bozorga chiqishda ham alohida imtiyozlar 
taqdim etiladi. Koʻrsatilgan chora chetdan 
kelayotgan tayyor tovarlar oqimi qarshisida 
milliy mahsulot ustunligini taʼminlashga 
qaratilgan. Davlat tadbirkorga tayyor binolarni 
zarur infratuzilmasi bilan taqdim etish 
maqsadida ellik million dollar ajratayotgani 
biznesning boshlangʻich qurilish xarajatlarini 
butunlay yoʻqqa chiqaradi. Maxsus zonalar 
shunchaki boʻsh yer maydoni boʻlib qolmay, 
zamonaviy laboratoriyalar, ilmiy-tadqiqot 
markazlari hamda muhandislik xizmatlarini 
mujassam etgan yagona servis majmuasiga 
aylanadi. Sarmoyador mazkur maskanga kelib, 
tayyor binoga uskunasini oʻrnatadi, mahsulotini 
shu yerning oʻzida sinovdan oʻtkazadi va xalqaro 
standartlar asosida sertifikat oladi. Mukammal 

tartib ishlab chiqarish zanjirining tezkor va 
sifatli ishlashini kafolatlaydi.

Biznesni real rivojlantirish yoʻlida faqatgina 
uzoq muddatli imtiyozlar berish kifoya qilmay, 
korxonalarning kundalik infratuzilmaviy 
va kommunal ogʻriqlarini ham tizimli hal 
qilish talab etiladi. Shu paytgacha koʻplab 
tadbirkorlarni qiynab kelgan va ularning 
hayotiy aylanma mablagʻlarini cheklab 
qoʻygan eng ogʻir masala elektr energiyasi 
va gaz uchun yuz foizli oldindan toʻlov 
majburiyati edi. Yangi tartibga koʻra, ASKUE 
va ASKUG avtomatizatsiyalashtirilgan nazorat 
tizimlariga ulangan hamda toʻlov intizomiga 
qatʼiy amal qiluvchi korxonalar uchun 
mazkur boʻnak miqdori oʻn besh foizgacha 
tushirilmoqda. Ilgari bir oyda yuz million 
soʻmlik elektr ishlatadigan kichik toʻqimachilik 
sexi hali mahsulot ishlab chiqarmasdan va uni 
bozorda sotmasdan turib oyning boshidayoq 
naqd yuz million soʻmni energetika idorasiga 
oʻtkazib qoʻyishga majbur edi. Mazkur holat 
korxonaning moliyaviy erkinligini boʻgʻib 
qoʻyardi, xomashyo olishga pul qolmasdi. 
Endilikda sanoatchi bor-yoʻgʻi oʻn besh million 
soʻm boʻnak toʻlaydi, qolgan sakson besh 
million soʻm pul esa korxonaning oʻz ixtiyorida 
boʻladi. Oqilona qadam korxonalar tasarrufida 
naqd mablagʻlarni saqlab qolish va ishlab 
chiqarishni uzilishlarsiz davom ettirish uchun 
juda zarur moliyaviy nafas yoʻlini ochadi. 
Tadbirkor tejalgan mablagʻ hisobiga yangi 
ishchilarni ishga qabul qilishi yoki mehnat 
ahlining ish haqini oshirishi mumkin boʻladi.

Muxtasar aytganda, ochiq muloqotda 
belgilangan va hayotiy tahlillarga asoslangan 
strategik vazifalar hududlar iqtisodiyotini 
qogʻozdagi hisobotlardan real hayotiy 
natijalarga oʻtkazishda muhim ahamiyat kasb 
etadi. Boʻsh turgan yerlar, bank balanslaridagi 
aktivlar, energetikadagi yengilliklar va 
qurilish sohasidagi yangi qoidalar bir 
nuqtada birlashib, mahalliy biznes rivojiga 
xizmat qiladi. Biznes va davlat oʻrtasidagi 
samarali sheriklik munosabatlari yurtimizning 
har bir goʻshasida iqtisodiy farovonlikni 
taʼminlashning eng ishonchli kafolati boʻlib 
qolaveradi.

Sardor TOLLIBOYEV,
“Yangi Oʻzbekiston” muxbiri

OZIQ-OVQAT  XAVFSIZLIGI –
FAROVONLIKNING  MUSTAHKAM  POYDEVORI

Toʻlqin SATTOROV, 
Fermer xoʻjaliklarini 
qoʻllab-quvvatlash jamgʻarmasi 
direktori

Narxlar asossiz ravishda oshib ketishining oldini olish borasida amaliy qadamlar 
qoʻyilmoqda. Jumladan, davlat zaxirasidan un, shakar, oʻsimlik yogʻi va asosiy turdagi 

boshqa oziq-ovqat resurslari muntazam ravishda birja savdolariga chiqarilmoqda.

YANGI O‘ZBEKISTON

“Mediasavodxonlik va raqamli gigiyena” fani 
boʻyicha bilimlarni berish va ota-onalar uchun 
“Bolalarda raqamli detoksikatsiya (internetdan 
uzilish) tashkil etish” boʻyicha amaliy mashgʻulotlar 
va qoʻllanmalar ishlab chiqish zarurati ham mavjud.

Yangi davr yoshlarining eng asosiy xususiyati 
shundaki, ular kuniga oʻrtacha 7 soatdan 
9 soatgacha vaqtini raqamli gadjetlardan 
foydalanishga sarflamoqda. Bu esa jiddiy toliqish 
va diqqatni jamlay olmaslik muammosini 
keltirib chiqarmoqda. Ular uzoq vaqt diqqat 
jamlashni talab qiladigan jarayonlarni qabul 
qila olmaydi. Shu jihatdan zamonaviy yigit-
qizlar uzun matnlarni oʻqishni yoqtirmaydi. 1 
soat 20 daqiqalik maʼruzalarni tinglashga toqati 
yetmaydi. Ular qisqalikka moslashgan, koʻproq 
vizual va tezkor aloqa platformalarini afzal 
koʻradi.

Shuningdek, ularda oʻzidan katta avlodning 
tajribasiga ehtiyoj sezmaslik xususiyati ham 
koʻzga tashlanyapti. Ilgari yoshlar biror 
muammoga uchrasa, “Qari bilganni pari bilmas” 
maqoliga amal qilib, kattalar bilan kengashgan 
boʻlsa, bugungi avlod uchun eng aniq va toʻgʻri 
javob manbai faqat qidiruv tizimlari va sunʼiy 
intellektdir. Biror ish qilmoqchi yoki biror 
narsa yasamoqchi, nimadir pishirmoqchi, hatto 
davolanmoqchi boʻlsa ham barchasini sunʼiy 
intellektdan oʻrganadi.

Tadqiqotlarga koʻra, bugungi bolalarning 
ochiq havoda oʻynash va vaqt oʻtkazish 
ulushi qamoqxona mahkumlarinikidan ham 
kamroq ekan. “The Economist” nashrining 
ogohlantirishicha, sunʼiy idrok bolalarning 
ijtimoiylashuviga jiddiy tahdid solib, ota-onalik 
institutini tubdan oʻzgartirmoqda. Masalan, 
amerikalik oʻsmirlarning uchdan bir qismi sunʼiy 
idrok botlari bilan gaplashishni ota-onasi yoki 
doʻstlari bilan suhbatlashishdan koʻra oson deb 

2017-yildan eʼtiboran ilm-fan bilan bozor 
iqtisodiyotining mustahkam integratsiyasini 
taʼminlaydigan tizim yaratish va ilmiy 
ishlanmalarni tijoriylashtirishga toʻsiq boʻlib 
turgan qator muammolarni bartaraf etishga 
qaratilgan keng qamrovli islohotlar boshlandi. 
Jumladan, mazkur yoʻnalishda yagona 
muvofiqlashtiruvchi organning yoʻqligi, ilmiy-
tadqiqot muassasalarining tarqoq ishlayotgani, 
fan, taʼlim va ishlab chiqarish integratsiyasining 
taʼminlanmagani ochiq tan olindi.

Shuningdek, 2018-yildan ilm-fan va 
innovatsiyalarni rivojlantirish boʻyicha 
yagona davlat siyosati shakllana boshladi. 
Keyingi qadamlar bir-birini izchil toʻldirdi: 
ilmiy natijalarni tijoriylashtirish mexanizmlari 
yaratildi. 2019-yilda “Ilm-fan va ilmiy faoliyat 
toʻgʻrisida”gi, 2020-yilda esa “Innovatsion 
faoliyat toʻgʻrisida”gi qonunlar qabul qilindi. 
Shu tariqa ilmiy gʻoyani qoʻllab-quvvatlash, 
moliyalashtirish, ekspertizadan oʻtkazish, 
ishlab chiqarishga joriy etish va undan manfaat 
koʻrishning mustahkam huquqiy poydevori 
paydo boʻldi.

Natija raqamlarda ham oʻz aksini topdi. 
Xususan, 2022-yilning oʻzida umumiy qiymati 
22 milliard soʻmlik 255 ta ilmiy ishlanma 
tijoriylashtirildi. Oliy taʼlim va ilmiy tashkilotlar 
bilan tarmoq korxonalari oʻrtasida 22,7 milliard 
soʻmlik 79 ta shartnoma imzolandi. Mazkur 
raqamlar ilm-fan faqat byudjetdan mablagʻ 
oladigan soha emas, toʻgʻri mexanizm yoʻlga 

Nimalarga eʼtibor qaratmoq lozim?

Bugun yoshlar bilan ishlaydigan soha 
egalari va ota-onalar jiddiy muammo 
qarshisida turibdi. Yaʼni asrlar 
davomida shakllangan va natija berib 
kelgan anʼanaviy tarbiya hamda taʼlim 
usullari eskirib qolgandek. Bu sohadagi 
mutaxassislarning oʻzlarida bugungi 
navqiron avlod bosib oʻtayotgan raqamli 
dunyo haqida bilim va tajriba yetarli 
emas. Oʻzgacha tafakkur egasi boʻlgan 

raqamli avlod bilan ishlash koʻnikmasi endi-endi yuzaga kelayotgani ham 
rost.

biladi. Botlar bilan bir tomonlama, hech qanday 
masʼuliyat talab qilmaydigan muloqotda oʻsgan 
bola haqiqiy insonlar bilan til topishish, rad etilish 
yoki hayotiy qiyinchiliklarga duch kelishga ruhan 
tayyor boʻlmaydi.

Individualizm va yolgʻizlik xohishi 
ortib borayotgani sababi ham shunda. Jonli 
muloqotning yoʻqolishi “raqamli autizm”ni 
keltirib chiqarmoqda. Bolalar boshqalarning ichki 
tuygʻulari bilan qiziqmaydi. Uzoq muddatli aloqa 
oʻrnata olmaydi. Bu esa aqlning oʻtmaslashishiga 
olib keladi. Xususan, Yaponiya aholisining 34 
foizi hozir yolgʻiz yashaydi, 30 yoshlilarning 
toʻrtdan biri umuman oila qurishni xohlamaydi. 
Bu esa Tokioda pul evaziga shunchaki 
“quchoqlashish”, “tikilib qarash” yoki “birga 
vaqt oʻtkazish” singari sunʼiy mehr sotiladigan 
xizmatlarning rivojlanishiga sabab boʻlmoqda. 
Bu oila institutini tanazzulga yetaklayapti.

Eʼtibor berganmisiz: hozirgi bolalarning 
doʻsti ham, dardlashadigan yaqini ham kam. 
Jamoa boʻlib oʻynash, oʻrtoqlari bilan birga vaqt 
oʻtkazish ham tanqis boʻlib bormoqda. Koʻproq 
yolgʻizlik va yakkalanishga intilish yuqori. 
Tadqiqotchilar 1997-2012-yillar orasida tugʻilgan 
zumerlar (Z avlod)ni umumiy sogʻliqni saqlash 
nuqtayi nazaridan tarixdagi eng zaif avlod sifatida 
baholamoqda: 16-24 yoshlilar orasida semirish 
darajasi 2002-yildagi 31 foizdan 2022-yilga 
kelib 37 foizga yetgan. Ruhiy salomatligi 
buzilgan oʻsmirlar ulushi 2017-yildagi 10 
foizdan 2023-yilda 23 foizgacha koʻtarilgan. 15-
24 yoshdagi nogiron yoshlar soni soʻnggi oʻn 
yillikda ikki baravardan ziyod ortdi.

Demak, bugun oldimizda bu avlodga xos yangicha 
taʼlim-tarbiya konsepsiyalarini ishlab chiqish vazifasi 
turibdi. Biroq oʻqitish tizimini transformatsiya 
qilishdan oldin yangi avlodning faqat zaifliklarini 
emas, balki texnologiya davrida shakllangan oʻziga 
xos kuchli jihatlarini ham inobatga olish zarur.

Avvalo, axborotni qabul qilish tezligi. Ular 
kerakli maʼlumotni soniyalar ichida izlab topish, 
saralash va raqamli vositalar yordamida qayta 
ishlash boʻyicha tugʻma koʻnikmaga ega.

Koʻp vazifa bajara olish xususiyati. Bir vaqtning 
oʻzida bir nechta raqamli vazifani (musiqa tinglash, 
matn yozish, qidiruv) bajarishga moslashgan.

Mustaqil taʼlim olish koʻnikmasi yuqoriligi. 
Anʼanaviy taʼlim tizimidan tashqari onlayn 
kurslar va raqamli platformalar orqali oʻzlari 
qiziqqan sohani mustaqil oʻzlashtira olish 
xususiyati shakllangan.

Innovatsion yechimlarga ochiqlik. Raqamli 
muhit ularda bir qolipdagi fikrlashdan qochish 

va muammolarga tezkor, texnologik yechimlar 
topish qobiliyatini shakllantirgan.

Global fikrlash va faollik. Voqealarga faqat 
muayyan mintaqa chegarasida emas, balki butun 
insoniyat nigohi orqali qarash tafakkuri ustun. 
Raqamli muhitda oʻsgan zet va alfa avlod dunyo 
aholisining 47 foizini tashkil etadi. 2030-yildan 
ular davlat boshqaruviga kela boshlaydi. 
“Financial Times” nashrining yozishicha, 
bu avlod oʻz hukumatining kamchiliklari va 

dunyodagi adolatsizliklar haqida internet orqali 
cheksiz maʼlumotga ega. Bularning barchasi 
yoshlarni jamiyatga tayyorlashning yangi 
strategiyalarini, raqamli avlod uchun taʼlim-
tarbiyani tubdan oʻzgartirish ehtiyoji yuzaga 
kelganidan darak.

Anʼanaviy taʼlim tizimi, asosan, maʼlumot 
berish vazifasini bajarib kelgan. Ammo 
raqamli olam istalgan maʼlumotni soniyalarda 
taqdim eta oladigan bugungi davrda maktab 

va universitetlarning bu vazifasi oʻz qiymatini 
yoʻqotayotir. Endi taʼlim tizimi yoshlarni virtual 
qafasdan olib chiqib, jamiyatga, jonli insoniy 
munosabatlar va hayotiy inqirozlarga tayyorlashi 
shart. Buning uchun zamonaviy taʼlimda, 
bizningcha, qator asosiy masalalarga eʼtibor 
qaratish lozim.

Birinchisi — quruq koʻnikma (faqat ixtisoslik 
boʻyicha olingan bilimlar) bilan birga insoniy 
koʻnikmalar (muloqotga kirishish, jamoada 

ishlay olish, moslashuvchanlik, tanqidiy fikrlash, 
ishlarni rejalashtirish, his-tuygʻularini boshqarish)
ga oʻtish. Sunʼiy intellekt hech qachon empatiya 
(birovning dardini his qilish), emotsional intellekt 
va jonli muzokara olib borish qobiliyatiga ega 
boʻlolmaydi. Taʼlim dasturlariga oʻquvchi va 
talabalarning jamiyatda til topishish, nizolarni 
tinch yoʻl bilan hal qilish, jamoada ishlash 
va yetakchilik qobiliyatlarini rivojlantiruvchi 
maxsus fanlar kiritilishi shart. Darslar maʼruza 
shaklida emas, balki jonli muloqot, munozara va 
aql charxlovchi oʻyinlar shaklida tashkil etilishi 
kerak.

Ikkinchisi — amaliy va maishiy savodxonlikni 
tiklash. Maktab yoshidagi bolalarning kitob 
varaqlashni bilmasligi yoki oddiy maishiy 
ehtiyojlarini mustaqil bajara olmasligi taʼlimning 
hayotdan uzilib borayotganini koʻrsatadi. Xalqaro 
STEAM tizimini faqat robototexnika bilan 
emas, balki jonli tabiat, sogʻlom turmush tarzi, 

moliyaviy savodxonlik va ijtimoiy masʼuliyat 
bilan boyitish zarur. Bolalarni tabiat qoʻyniga 
olib chiqish, jamoaviy dam olishlar tashkil etish, 
ularni mehnatga va jismoniy harakatga oʻrgatish 
orqali “raqamli detoksikatsiya” (internetdan 
uzilish) amaliyotini joriy etish lozim.

Uchinchisi — tanqidiy tafakkurni 
shakllantirish va mediasavodxonlikni 
shakllantirish. Zamonaviy yoshlar orasida ijtimoiy 
tarmoqlar berayotgan tayyor maʼlumotlarni 
hech qanday shubhasiz haqiqat deb qabul 
qilayotganlar ham koʻp. Taʼlim tizimi bolalarga 
axborotni saralash, yolgʻon xabarlarni ajratish, 
manipulyatsiyalarga uchmaslik va algoritmlar 
tuzogʻiga tushmaslikni oʻrgatishi zarur. Yoshlar 
algoritmlar ularning ongini boshqarishiga emas, 
balki oʻzlari algoritmlarni boshqara oladigan 
darajada intellektual immunitetga ega boʻlishi 
kerak.

Toʻrtinchisi — bilimlarni raqamli dunyo 
mezonlariga moslashtirish. Yangi avlod 
uzun va zerikarli dasturlarni hazm qila 
olmaydi. Shu sababli taʼlim kontentini 
tizimli, lekin qisqa, loʻnda va vizual jihatdan 
boyitilgan mikro modullarga boʻlish kerak. 
Oʻqitish makonini ijtimoiy tarmoqlarning 
oʻziga ham koʻchirish, taʼlim mazmunidagi 
targʻibotni ijtimoiy tarmoqlar orqali yoshlar 
tushunadigan uslubda yetkazish ham hayotiy 
zaruratga aylanmoqda.

Beshinchisi — “ustoz-shogird” tizimida 
akademik rasmiylikdan voz kechish. Oliy va 
oʻrta maxsus taʼlimda professor-oʻqituvchilar 
va talabalar oʻrtasidagi byurokratik toʻsiqlarni 
yoʻqotish lozim. Har bir professorning oʻz 
yoʻnalishida ilmiy-ijodiy ustaxonasi (kovorking 
markazlari) yaratilishi, u yerda nafaqat rasmiy 
fan, balki oddiy hayotiy qadriyatlar, “choyxona 
suhbatlari” formatidagi samimiy jonli muloqot 
yoʻlga qoʻyilishi shart. Bu yoshlardagi ijtimoiy 
yolgʻizlik va raqamli autizm sindromini 
davolovchi eng samarali tibbiy-ijtimoiy terapiya 
boʻlib xizmat qiladi.

Bundan tashqari, taʼlim tizimida 
“Mediasavodxonlik va raqamli gigiyena” fani 
boʻyicha bilimlarni berish va ota-onalar uchun 
“Bolalarda raqamli detoksikatsiya (internetdan 
uzilish) tashkil etish” boʻyicha amaliy 
mashgʻulotlar va qoʻllanmalar ishlab chiqish 
zarurati ham mavjud.

Tarixda birinchi marta yangi avlod jismoniy 
ochlik, urushlar yoki moddiy yetishmovchilikdan 
emas, balki kattalar eʼtiborsizligidan, 
toʻqlikdan, cheksiz maʼlumotlar oqimidan va 
virtual qulayliklardan “kasallanmoqda”. Jonli 
muloqotdan koʻra sunʼiy intellekt botlarini afzal 
koʻradigan avlod yaqin kelajakda global siyosiy, 
iqtisodiy va oilaviy institutlarning boshqaruvini 
qoʻlga oladi. Avstraliya va Turkiya kabi 
davlatlarning 16 yoshgacha boʻlgan bolalarga 
ijtimoiy tarmoqlarni qonun bilan taqiqlashi bejiz 
emas. Bu insoniyatning oʻz kelajagini, oʻz ongini 
raqamli qullikdan saqlab qolish uchun boshlagan 
mudofaa jangidir. 

Agar biz bugun taʼlim-tarbiya tizimini 
tubdan oʻzgartirmasak, bolalarimizni raqamli 
olamdagi sunʼiy ong ixtiyoriga tashlab qoʻysak, 
ertaga nafaqat milliy qadriyatlarni, balki 
umuminsoniylik fenomenini ham butunlay 
yoʻqotamiz. Yechim esa texnologiyalardan voz 
kechishda emas, aksincha, texnologiya ichida 
ham inson boʻlib qolishni, mehr-oqibatni va jonli 
muloqotni taʼlim hamda oilaning bosh mezoniga 
aylantirishda.

Endi fan sohasidagi yutuqlar foyda keltirmoqda
Yaqin-yaqingacha mamlakatimizda innovatsion 
rivojlanishga masʼul yagona muvofiqlashtiruvchi organ 
yoʻq, ilmiy muassasalar faoliyati tarqoq, fan, taʼlim va ishlab 
chiqarish oʻrtasidagi aloqa zaif edi. Xususan, tadqiqotni 
boshlash va hisobotini yakunlashning tartibi bor edi-yu, 
uni tajriba namunasidan talab yuqori boʻlgan mahsulot 
darajasiga olib chiqadigan tizim shakllanmagandi. Shu bois, 
ilmiy ishlanmaning taqdiri koʻpincha uni yaratgan olimning 
shaxsiy matonati va imkoniyatiga bogʻliq boʻlib qolardi.

qoʻyilsa, daromad va qoʻshilgan qiymat yarata 
oladigan kuch ekanining dalili edi.

Biroq erishilgan natijalar bilan cheklanib 
qolish mumkin emasdi. 

Ilmiy ishlanma asosida barqaror ishlab 
chiqarishni yoʻlga qoʻyib, bozorni muntazam 
mahsulot bilan taʼminlash uchun oliy taʼlim 
va ilmiy tashkilotning oʻzi korxonaga muassis 
boʻla olishi, investorni teng huquqli sherik 
sifatida jalb etishi, ayni vaqtda foydani yana 
texnologiyaga yoʻnaltirishi va innovatsion 

biznesning moliyaviy xatar yuqori dastlabki 
davrida huquqiy jihatdan himoyaga ega boʻlishi 
zarur edi.

Prezidentimizning 2022-yil 6-iyuldagi 
“ 2 0 2 2 - 2 0 2 6 - y i l l a r d a  O ʻ z b e k i s t o n 
Respublikasining innovatsion rivojlanish 
strategiyasini amalga oshirish boʻyicha tashkiliy 
chora-tadbirlar toʻgʻrisida”gi qaroriga muvofiq, 
mamlakatimizda “spin-off” korxonalarini tashkil 
etishga dastlabki yoʻl ochildi. Ammo innovatsion 
rivojlanish sohasida orttirilgan tajriba oliy taʼlim 
va ilmiy tashkilot muassis boʻlgan yuqori xatarli 
innovatsion korxonani oddiy davlat ishtirokidagi 
xoʻjalik jamiyatidan ajratib turuvchi maxsus 
huquqiy tizim, investor kiritish imkoniyati, 
foydani qayta investitsiya qilish mexanizmi, 
boʻsh infratuzilmadan foydalanish va dastlabki 
davrda korxonani saqlab qolish kafolatlari 
yetarli emasligini koʻrsatdi.

Natijada tashkil etilgan “spin-off” 
korxonalarining 60 foizi tugatildi. Bu holat 
yaxshi tashabbusni boshlashning oʻzi yetarli 
emasligini, uning barqaror ishlashi uchun 
mustahkam huquqiy va iqtisodiy muhit yaratish 
zarurligini koʻrsatgan achchiq, lekin foydali 
tajriba edi. Ilm-fan va innovatsiyalar rivojining 
navbatdagi bosqichi aynan shu ehtiyojdan 
tugʻildi.

Davlatimiz rahbarining 2026-yil 4-apreldagi 
“Mamlakatda yangi ishlanmalar asosida ishlab 
chiqarishni tashkil etish tizimini joriy qilish 
hamda ilm-fanni qoʻllab-quvvatlashning 
qoʻshimcha chora-tadbirlari toʻgʻrisida”gi 
farmoni ana shu boʻshliqni toʻldirdi. Farmon 
ilmiy natijaning bozor iqtisodiyotiga kirib borish 
yoʻlidagi ortiqcha toʻsiqlarni bartaraf etdi. Ilmiy 
koʻlamdor mahsulotlar ishlab chiqarish uchun 
investitsiyaviy jozibadorlik muhiti yaratildi, 
“spin-off” korxonalarini dastlabki yillarda 
majburiy tugatilishdan himoya qildi va ularni 
soliq imtiyozlari orqali ragʻbatlantirdi.

Oliy taʼlim va ilmiy tashkilotlar muassisligida 
patentlangan ishlanma asosida tashkil qilingan 
korxonalarga keng koʻlamli soliq imtiyozlari 
tatbiq etildi. Patentsiz ilmiy tadqiqot natijalari 

asosida faoliyat yuritayotgan “spin-off” 
korxonalariga esa 2029-yil 1-mayga qadar 
foyda soligʻini belgilangan stavkadan 50 foiz 
kamaytirilgan miqdorda toʻlashi belgilandi. Eng 
muhimi, oliy taʼlim va ilmiy tashkilotlarga oʻz 
bilimini mahsulotga, mahsulotni esa barqaror 
daromad manbaiga aylantirish uchun barcha 
sharoit yaratildi.

Farmonda toʻrtta aniq maqsad belgilangan: 
oliy taʼlim va ilmiy tashkilotlarning innovatsion 
faoliyatini qoʻllab-quvvatlash, texnologiyalar 
transferining tashkiliy-huquqiy asoslarini 
mustahkamlash, ularning muassisligida ilmiy 
hajmdor mahsulotlar ishlab chiqarish va 
xizmatlar koʻrsatishni yoʻlga qoʻyish hamda eng 
muhimi, yangi ishlanmalarni tijoriylashtirishdan 
olinadigan daromadni oshirish.

Shu birgina yondashuvning oʻzi oliy taʼlim 
va ilm-fan tizimidagi qarashlarni tub maʼnoda 
oʻzgartiradi. Ilmiy natijaning jamiyat hayotiga 
kirib borishi, ishlab chiqarish xarajatini 
kamaytirishi, import oʻrnini bosishi, yangi bozor 

ochishi yoki odamlar muammosini hal qilishi 
ustuvor ahamiyat kasb eta boshladi. “Spin-off” 
korxonasi aynan shu natijaga olib boradigan 
koʻprik vazifasini bajaradi. U oliy taʼlim yoki 
ilmiy tashkilot muassisligida yangi ishlanma 
asosida xoʻjalik jamiyati shaklida tashkil etiladi. 
Sodda qilib aytganda, gʻoya laboratoriyadan 
chiqib, oʻz jamoasi, hisob raqami, investitsiya 
rejasi, ishlab chiqarish jarayoni va xaridori 
boʻlgan mustaqil iqtisodiy faoliyatga aylanadi.

Yangi tizimning kuchli jihati unda 
umumiy daʼvatlar emas, amaliy, ishlaydigan 
mexanizmlarning belgilanganidir. Bunda 
olimdan katta sarmoya topish emas, istiqbolli 
ishlanma, asoslangan taklif va kuchli jamoa 
talab qilinadi. Sarmoya esa manfaatdor 
sheriklar bilan birga shakllantiriladi. Chunki 
“spin-off” korxonasi ustav fondining kamida 
25 foizi muassis boʻlgan oliy taʼlim yoki ilmiy 
tashkilotning byudjetdan tashqari mablagʻlari 
hisobidan shakllantiriladi. Qolgan qismiga 
venchur fondlar, mahalliy va xorijlik investorlar 

hamda qonunchilikda taqiqlanmagan boshqa 
manbalar jalb etiladi.

Korxonani roʻyxatdan oʻtkazish va davlat 
ulushini oʻzgartirishda ilgari jarayonni 
choʻzishi mumkin boʻlgan ayrim kelishuv 
rasmiyatchiliklari bekor qilindi. Investor 
bilan tuziladigan bitimlar uchun ham alohida 
vakolatli davlat organi xulosasi talab etilmaydi. 
Muassislarga boʻsh turgan bino va inshootlarini 
investitsiya davrida “spin-off” korxonasiga tekin 
foydalanishga berish, zarur holda budjetdan 
tashqari mablagʻ hisobidan qaytarish sharti 
bilan moliyaviy qoʻllab-quvvatlash huquqi 
berildi. Bu tartib yangi korxonaning dastlabki 
yillarda oyoqqa turishi va ishlab chiqarishini 
kengaytirishiga xizmat qiladi.

Yana bir muhim jihat bor. “Spin-off”ning oddiy 
davlat korxonasidan farqi mehnat jamoasida 
muassisning professor-oʻqituvchisi yoki ilmiy 
xodimi, talabalari va ilmiy tadqiqotchilari 
ishtirok etishi shart. Ilmiy gʻoyani eng yaxshi 
bilgan odam ishlab chiqarishdan chetda qolsa, 
mahsulot asl mazmunini yoʻqotishi mumkin. 
Aksincha, olim texnologik qarorga, tadbirkor 
bozor va boshqaruvga, talaba esa yangi bilim va 
harakatchanlikka hissa qoʻshsa, barqaror va bir-
birini toʻldiruvchi jamoa shakllanadi.

Bundan tashqari, farmonga muvofiq, 
olimlar va tadbirkorlik subyektlari tomonidan 
bajariladigan tajriba-sinov ishlari uchun 
xarajatlarning bir qismi qoplab berilishi 
boʻyicha alohida band kiritildi. Mazkur 
moliyaviy qoʻllab-quvvatlash mexanizmi ilmiy 
tadqiqot bosqichidan oʻtgan ishlanmalarni ishlab 
chiqarishga joriy etish va bozorda sotishga qadar 
boʻlgan mablagʻ bilan bogʻliq muammolarga 
yechim boʻldi.

Har bir ilmiy ishlanma ham darhol biznesga 
aylanib ketavermaydi. Bozorda talab boʻlmagan 
ishlanma atrofida shunchaki nomiga korxona 
tuzish ham olimni, ham tashkilotni kutilgan 
natijadan uzoqlashtiradi. Avvalo, ilmiy 
ishlanmaga bozorda talab mavjud boʻlishi, 
tarmoq va soha muammolariga yechim boʻla 
olishi, qoʻshilgan qiymat yaratishi, texnologik 
tayyorlik darajasi, tannarxi, raqobatbardoshligi 
va intellektual mulkka doir huquqlari aniq 
baholanishi shart. 

Yangi tizim orqali har bir hududning oʻziga 
xos ehtiyojidan kelib chiqib tadqiqotlar amalga 
oshiriladi. Oliy taʼlim va ilmiy tashkilotlar 
hududlar, soha va tarmoqlardagi muammolarni 
sanoat korxonalari bilan hamkorlikda ishlasa, 
“spin-off”lar hududiy iqtisodiyotning yangi 
oʻsish nuqtasiga aylanadi. 

Rustam ERGASHEV,
Innovatsion rivojlanish agentligi 
boshqarma boshligʻi 

RAQAMLI  AVLOD  DAVRI 

2026-yil 10-sentabr, 187-son

Mazkur sport turining tarixiy ildizi nihoyatda 
qadimga borib taqaladi. Arxeologik tadqiqotlar 
Markaziy Osiyo, jumladan, Oʻzbekiston 
hududida aql oʻyini ilgaridan mavjud boʻlganini 
koʻrsatadi. Jumladan, 1990-yili Afrosiyobdan fil 
suyagidan yasalgan yettita sipohning topilgani, 
Dalvarzintepadan esa kushonlar davriga oid 
ikkita figura aniqlangani yurtimiz shaxmat 
tarixini oʻrganishda muhim burilish yasadi. 
Sohibqiron Amir Temur hatto jang maydonida 
ham shaxmat oʻynagani, saroyda muntazam 
shaxmat musobaqalari oʻtkazilgani, Alisher 
Navoiy, Zahiriddin Muhammad Bobur bu nafis 
oʻyin haqida gʻazallar bitgani esa zaminimizda 
azaldan bu sport turi qadrlab kelingani, aholi 
oʻrtasida keng yoyilganidan darak.

Mustabid tuzum davrida xalqimizning, 
ayniqsa, yoshlarning ushbu sport turi bilan 
shugʻullanishi uchun yetarli imkon va sharoit 
yaratilmadi. Oʻsha davr shaxmat sohasidagi 
mutasaddilarining asosiy qismini boshqa millat 
vakillari tashkil etardi. Ularda mahalliy aholiga 
mensimaslik kayfiyati kuchli boʻlib, “mahalliy 
aholidan chempion chiqmaydi, buning uchun 
ularda aql-zakovat yetishmaydi” degan asossiz 
tasavvurda yurgani hech kimga sir emas. 

Shunga qaramay, aholi orasida bu jozibali 
oʻyinga qiziqish soʻnmadi. Shaxmatning 
ashaddiy ishqibozlari tomonidan mahalla-koʻy, 
choyxonayu xiyobonlarda uyushtiriladigan 
bellashuvlar toʻxtab qolmadi. Ayniqsa, ziyoli 
qatlam yigʻinlari shaxmatsiz oʻtmasligini 
koʻpchilik eslasa kerak. Ozod Sharafiddinov, 
Erkin Vohidov, Oʻtkir Hoshimov, Odil Yoqubov, 
Xudoyberdi Toʻxtaboyev va boshqa ijodkorlar 
uchun shaxmat shunchaki vaqt oʻtkazish vositasi 
emas, balki aqlni charxlaydigan, mantiqiy 
fikrlashni oʻstiradigan oʻziga xos tafakkur 
mashqi boʻlgani koʻpchilikning yodida.

Mustaqillik esa yoshlarimiz uchun imkoniyat 
eshiklarini ochdi. Ularning boshqa sport turlari 
qatori shaxmat bilan shugʻullanishi uchun 
muayyan shart-sharoitlar yaratildi. Shuning 
samarasi oʻlaroq, 1992-yili Manila (Filippin)
da oʻtkazilgan XXX shaxmat olimpiadasida 
Oʻzbekiston erkaklar terma jamoasi kumush 
medalni qoʻlga kiritdi. 2004-yili Tripolida 
oʻzbek oʻgʻloni Rustam Qosimjonov FIDE 
tasnifi boʻyicha jahon chempioni boʻlib, shaxmat 
hamjamiyatida uzoq yillardan buyon hukm 
surgan bemaʼni qarashlarni puchga chiqardi.

Mamlakatimiz yoshlari orasida mazkur 
sport turiga qiziqish kuchayib, shiddatli toʻlqin 
hosil qildi. Shu toʻlqin taʼsirida asrimizning 
ikkinchi oʻn yilligi boshlarida mamlakatimizda 
shaxmatchilarning oltin avlodi yetishib keldi. 

Komil SINDAROV,
Oʻzbekiston shaxmat federatsiyasi 
raisi oʻrinbosari

Nodirbek Abdusattorov, Javohir Sindarov, 
Nodirbek Yoqubboyev, Shamsiddin Vohidov, 
Jahongir Vohidov kabi iqtidorli shaxmatchilar 
birin-ketin Osiyo va jahon arenalarida yurtimiz 
bayrogʻini baland koʻtara boshladi. Ammo oʻsha 
davrlarda davlat tomonidan shaxmatga eʼtibor 
sust boʻlib, shaxmatchilarning oʻz qobiliyatini 
namoyon etishi uchun yetarli shart-sharoit 
yaratilmagandi.

Yurtimizda bir yilda faqat bitta — Georgiy 
Aʼzamov xotirasiga bagʻishlangan xalqaro 
turnir oʻtkazilar, shaxmatchilar mahoratini 
oshirish uchun xorijiy davlatlardagi xalqaro 
musobaqalarga borishga majbur edi. Bu esa 
katta mablagʻ talab qilgani bois, koʻpchilikning 
imkoni yetmasdi. Xalqaro turnirlarda ishtirok 
etish, borish-kelish, yotoqxona va yeb-ichish 
xarajati asosan ota-onalar zimmasiga tushardi.

Kimdir bor-budini tikib, farzandini qoʻllab-
quvvatlashga sarfladi. Bunga imkoni yoʻqlar 
esa noiloj shaxmatni ora yoʻlda tashlab ketishga 
majbur boʻldi. Eʼtibor sustligi, moliyaviy qoʻllab-
quvvatlov yoʻqligi sabab malakali mutaxassislar 
va grossmeysterlarning koʻpi xorijiy davlatlarga 
ketib qolgani ham shaxmatchilar tayyorlashdagi 
jiddiy muammolardan edi. Bundan tashqari, 
mazkur muammolar sabab koʻpgina iqtidorli 
yigit-qizlarning shaxmatni tashlab ketishi 
sohada muayyan boʻshliqlarni keltirib chiqardi.

Keyingi oʻn yillik shaxmatimiz rivojida 
yangi taraqqiyot va gullab-yashnash bosqichi 
boʻldi. Tarixan qisqa muddatda shaxmatni 
rivojlantirishga oid qator qarorlar qabul 
qilindi. Jumladan, Prezidentimizning 2018-
yil 9-avgustdagi “Oʻzbekiston Respublikasida 
shaxmatni rivojlantirish boʻyicha qoʻshimcha 
chora-tadbirlar toʻgʻrisida”gi qarori mamlakatda 
shaxmatni ommalashtirish, bolalar va oʻsmirlarni 
bu sport turiga jalb etish, maktablarda 
shaxmat taʼlimini joriy qilish va iqtidorli yosh 
shaxmatchilarni aniqlash yoʻlidagi muhim qadam 
boʻldi. 2021-yil 14-yanvardagi “Shaxmatni 
yanada rivojlantirish va ommaviylashtirish 
hamda shaxmatchilarni tayyorlash tizimini 
takomillashtirish chora-tadbirlari toʻgʻrisida”gi 
qarorda “Maktabda shaxmat” loyihasini 
kengaytirish, boshlangʻich sinf oʻquvchilarini 
shaxmatga oʻrgatish, iqtidorli bolalarni 
saralash va professional shaxmatga tayyorlash, 

shaxmat maktablari va klublarini tashkil etish, 
trenerlarni tayyorlash va malakasini oshirish, 
gʻolib shaxmatchilarni ragʻbatlantirish, shaxmat 
infratuzilmasini rivojlantirish vazifasi qoʻyildi. 
Qaror bilan Shaxmatni rivojlantirish davlat 
dasturi ham tasdiqlandi. 2023-yil 8-maydagi 
“2026-yil Oʻzbekistonda boʻlib oʻtadigan 
46-butunjahon shaxmat olimpiadasiga kompleks 
tayyorgarlik koʻrish hamda shaxmatni ommaviy 
harakatga aylantirishga oid chora-tadbirlar 
toʻgʻrisida”gi qaror esa mamlakatimizda ilk bor 
oʻtkazilayotgan muhim xalqaro tadbirni yuqori 

saviyada tashkil etish, unda terma jamoamizning 
munosib ishtirokini taʼminlash masalalarini 
qamrab oldi.

Natijada Shaxmat federatsiyasi faoliyati 
tubdan yaxshilandi. Mamlakatimizda har yili 
oʻtkaziladigan nufuzli musobaqalar koʻpaydi. 
Osiyo va jahon chempionati gʻoliblarini 
ragʻbatlantirish tizimi yoʻlga qoʻyildi. 
Shaxmatchilar va murabbiylariga bir yoʻla 
toʻlanadigan mukofot puli miqdori keskin 
oshirildi. Bu esa yosh shaxmatchilar va ota-
onalarini ruhlantirib yubordi. Birgina 2025-yilda 
mamlakatimiz yosh shaxmatchilari jahon, Osiyo 
va mintaqaviy chempionatlarda jami 97 medalni 

qoʻlga kiritdi. Shundan 33 tasi oltin, 37 tasi 
kumush, 27 tasi bronza medallardir.

Soʻnggi yillarda yurtimiz sportchilari jahon 
shaxmat yilnomasida yangi tarix yozishda davom 

etmoqda. 2017-yilda Nodirbek Abdusattorov 
13 yoshida, 2018-yilda Javohir Sindarov 12 
yoshida oʻsha davrda dunyoning eng yosh 
xalqaro grossmeysteri unvoniga sazovor boʻlgan 
edi. Oʻsha yili yoshlarimiz butunjahon yoshlar 
olimpiadasida gʻolib boʻlib, dunyoda tengsiz 
ekanini yana bir bor isbotladi.

Ushbu gʻoliblik silsilasi 2022-yilda bundan-
da ulkan toʻlqinda qayta boʻy koʻrsatdi. 
Hindistonda boʻlib oʻtgan 44-jahon shaxmat 
olimpiadasida Nodirbek Abdusattorov, Nodirbek 
Yoqubboyev, Javohir Sindarov, Shamsiddin 

Vohidov hamda Jahongir Vohidovdan iborat 
terma jamoamiz chempionlikni qoʻlga kiritib, 
oʻzbek yoshlarining nimaga qodirligi, aql-
zakovati va isteʼdodini butun dunyoga namoyon 
etdi. Bu esa 2026-yilgi 46-jahon olimpiadasiga 
Oʻzbekistonning mezbonlik qilishiga turtki 
boʻldi. Oltin avlod deb nom olgan yoshlarimiz 
zafarli yurishlarini davom ettirib, 2024-yilda 
Vengriyada boʻlib oʻtgan 45-jahon shaxmat 
olimpiadasida bronza medalga sazovor boʻldi 
va olimpiada chempionligi tasodif emasligini 
isbotladi.

2025-yil shaxmatchilarimiz uchun yanada 
salmoqli boʻldi. Dekabrda Hindistonning Gao 

shahrida boʻlib oʻtgan shaxmat boʻyicha jahon 
kubogining yarim finaliga yuzlab shaxmatchi 
orasidan ikki shaxmatchimiz — Javohir 
Sindarov va Nodirbek Yoqubboyev chiqdi. 
Finalda Javohir xitoylik raqibini dogʻda 
qoldirib, jahon kubogini qoʻlga kiritdi va 
oʻzbek shaxmati tarixida ilk bor jahon shaxmat 
toji uchun nomzodlar turniriga yoʻllanmani 
qoʻlga kiritdi. Nodirbek esa toʻrtinchi oʻrin 
bilan kifoyalandi.

Javohirning yurishlari shu bilan tugamadi. 
Joriy yil mart-aprel oylarida Kiprda oʻtkazilgan 
“Nomzodlar turniri”da muddatidan oldin 
chempion boʻlib, shaxmatga tegishli koʻplab 
rekordlarni yangiladi va jahon shaxmat toji 
uchun kurash huquqini qoʻlga kiritgan ilk oʻzbek 
shaxmatchisi sifatida oʻz nomini Vatanimiz 
sporti tarixiga muhrlab qoʻydi.

Xoʻsh, doʻppini bir chetga qoʻyib, nisbatan 
qisqa muddatda oʻzbek shaxmatchilari erishgan 
bu olamshumul gʻalabalar zamirida qanday 
omillar borligini bir oʻylab koʻraylik.

Birinchi navbatda, shaxmatchilarimiz uchun 
murabbiy masalasi hal etilganini aytib oʻtish 
lozim. Xususan, terma jamoa aʼzolari xorijlik 
eng malakali murabbiylar bilan taʼminlandi. 
Ular uchun doimiy ravishda maqsadli oʻquv-
yigʻin mashgʻulotlari oʻtkazib kelinmoqda.

Bir paytlar turli sabablar bilan xorijiy 
davlatlarga ketib qolgan shaxmatchi va 
murabbiylar jamoa safiga qaytarildi. Rustam 
Qosimjonov, Saydali Yoʻldoshev, Marat 

Jumayev, Gulruhbegim Tohirjonovaning 
yurtimizga qaytishi shaxmatchilar va 
murabbiylar jamoasining nufuzi oshishiga 
imkon berdi.

Binobarin,  shaxmatchi lar imizning 
chempionat va xalqaro musobaqalarda ishtirok 
etishi bilan bogʻliq barcha xarajatni davlat va 
homiylar hisobidan qoplab berish amaliyoti 
yoʻlga qoʻyildi. Sportchilarimizning moliyaviy 
muammolardan xalos boʻlib, oʻz ustida ishlashi, 
mahoratini oshirishi uchun real imkoniyat 
yaratildi. Terma jamoa aʼzolari uchun munosib 
stipendiyalar joriy etildi.

Bir paytlar respublikamizda bor-yoʻgʻi 
bittagina xalqaro turnir oʻtkazilgan boʻlsa, 
keyingi yillarda bunday tadbirlar soni 20 dan 
oshdi. Ularda ishtirok etuvchilar soni koʻpaydi. 
Turnirlarning qamrovi va geografiyasi kengaydi. 
Jumladan, shu yil Andijon shahrida oʻtkazilgan 
maktab oʻquvchilari oʻrtasidagi respublika 
chempionatida 800 dan ortiq shaxmatchi 
ishtirok etdi. Chempionatlar kichik zallardan 
stadion va katta-katta sport arenalariga koʻchdi. 
Qatnashchilar soniga qoʻyiladigan cheklov olib 
tashlandi.

Shuningdek, shaxmatni oʻzlashtirish yoshi 
yildan yilga kichrayib, u bilan shugʻullanuvchilar 
safining kengayib borayotgani bois, mazmunan 
yangi musobaqalar tashkil etilmoqda. Jumladan, 
6 yoshgacha boʻlgan oʻgʻil va qiz bolalar 
oʻrtasida Oʻzbekiston chempionati, fristayl 
shaxmat boʻyicha respublika chempionati, 
yoshlar oʻrtasida jamoaviy respublika 
chempionatlari shular jumlasidan.

Joylarda shaxmatni rivojlantirish maqsadida 
chempionatlar va xalqaro turnirlarni viloyatlar, 
olis tumanlarda oʻtkazish amaliyoti joriy etildi. 
Masalan, shu yil mamlakat oliy liga chempionati 
Navoiy viloyati Toʻdakoʻl shaxmat maktabida, 
jamoaviy Oʻzbekiston chempionati Samarqand 
viloyati Qoʻshrabot tumanida koʻtarinki ruhda 
oʻtganini eʼtirof etish joiz.

Shaxmatchilarni tayyorlash, malakasini 
oshirish, nufuzli xalqaro va respublika 
turnirlarini tashkil etishda Markaziy 
Osiyoda yagona boʻlgan Xalqaro shaxmat 
akademiyasining oʻrni muhim. 400 ga yaqin 
iqtidorli shaxmatchi taʼlim olayotgan, 30 dan 
ortiq murabbiy faoliyat yuritayotgan mazkur 
taʼlim muassasasi mamlakat shaxmatining tom 
maʼnodagi markaziga aylangan. Prezidentimiz 
tashabbusi bilan Navoiy viloyati Qiziltepa 
tumanidagi Toʻdakoʻl dam olish bazasi hududida 
tashkil etilgan xalqaro shaxmat maktabida 
esa respublika miqyosidagi musobaqalar, 
oʻquv-yigʻin mashgʻulotlari hamda seminarlar 
muntazam oʻtkazib kelinmoqda.

Bugun mamlakatimizda shaxmat bilan 
ommaviy shugʻullanuvchilar 2 million 600 
mingdan oshdi. Shundan 4000 nafari reytingli 
professional shaxmatchilardir. Mamlakatimiz 
mustaqillikka erishguniga qadar birgina 
grossmeysterimiz bor edi. Ayni paytda 

yurtimizda xalqaro grossmeysterlar 
soni 32 nafarni tashkil qiladi.

Oʻzbekiston erkaklar terma 
jamoasi 2016-yil 1-yanvar holatiga 
koʻra, jahonda 2488 reyting bilan 
44-oʻrindan joy olgan boʻlsa, 2026-
yil avgust holatiga koʻra, 2626 
reyting bilan 8-oʻringa koʻtarilgan. 
Ayollar terma jamoasi esa 2016-yil 
1-yanvar holatida 2159 reyting bilan 
jahonda 36-oʻrinni egallagan boʻlsa, 
hozir 2238 reyting bilan 20-oʻrinni 
egallab turibdi. 

Shaxmatni ommalashtirishda 
“UzChess”, “Chessrum” va boshqa 

media loyihalarning oʻrni katta 
boʻlmoqda. Bir paytlar kechalari faqat 

futbol oʻyinlarini tomosha qilgan muxlislar 
bugun uxlamay shaxmat turnirlarida 

yurtdoshlarimizning chiqishini hayajon bilan 
kuzatib borayotir.

Muhimi, Oʻzbekiston shaxmat federatsiyasi 
yurtimizda shaxmatga qaratilayotgan eʼtibor va 
gʻamxoʻrlikka javoban oʻz oldiga qator ustuvor 
vazifalarni belgilab olgan. Avvalo, ommaviy 
shaxmatni yanada kuchaytirish masalasi. Negaki 
chempionlar minglab iqtidorlilar orasidagi 
kuchli raqobat orqali yetishib chiqadi. Bu esa, 
oʻz navbatida, maktablarda shaxmatni oʻqitish, 
musobaqalarni koʻpaytirish, shaxmat klublari 
faoliyatini kengaytirishni talab etadi.

Ikkinchidan, iqtidorlilarni erta aniqlash. 
Bolaning 5-6 yoshdayoq shaxmatga favqulodda 
qobiliyati borligini aniqlash va unga individual 
dastur asosida taʼlim berish milliy shaxmat 
maktabining eng muhim vazifalaridan.

Uchinchidan, murabbiylar maktabini yaratish 
va shaxmat boʻyicha taʼlimni maqbullashtirish. 
Kuchli shaxmatchi avtomatik ravishda 
kuchli murabbiy boʻlib qolmaydi. Chempion 
yetishtirish uchun shaxmat nazariyasi, bolalar 
psixologiyasi, zamonaviy kompyuter dasturlari 
va yangicha tayyorgarlik usullarini biladigan 
murabbiylar kerak.

Yoshlar orasida shaxmatga qiziqish 
geometrik progressiya tarzida oshib borayotgan 
bir paytda mamlakatda murabbiylar tanqisligi 
sezilmoqda. Maktab darsliklariga shaxmat 
darslari kiritilsa, murabbiylar yetishmovchiligi 
yanada katta muammoga aylanishi aniq. 
Shu sababli Xalqaro shaxmat akademiyasi 
negizida shaxmat institutini tashkil etish muhim 
ahamiyatga ega. Respublikadagi sport oliy 
oʻquv yurtlarining shaxmat yoʻnalishi talabalari 
kvotasini oʻtkazish asosida tashkil etiladigan bu 
OTM professional shaxmatchilar yetishtirish, 
murabbiylar tayyorlash va malakasini oshirish, 
shaxmat boʻyicha ilmiy tadqiqotlar oʻtkazishda 
dunyoda tengi yoʻq ilmiy-taʼlim markaziga 
aylanishi shubhasiz.

Toʻrtinchidan, ayollar shaxmatini 
kuchaytirish. Oʻzbekiston erkaklar shaxmatida 
jahon darajasiga koʻtarilgan boʻlsa-da, kelajakda 
milliy shaxmatning haqiqiy qudrati erkaklar va 
ayollar shaxmatining birgalikdagi taraqqiyoti 
bilan oʻlchanishini eʼtibordan chetda qoldirish 
mumkin emas.

Beshinchidan, shaxmatni taʼlim va tafakkur 
madaniyatiga, yoshlarni telefon va internet 
qaramligidan qutqarish vositasiga aylantirish. 
Agar shaxmat faqat medal olish vositasi boʻlib 
qolsa, uning imkoniyatlari cheklanadi. Shaxmat 
bolani oʻylash, shoshilmaslik, oqibatni oldindan 
koʻrish, xatosini tan olish, raqibini hurmat 
qilishga oʻrgatadi.

Bu yil mamlakatimiz shaxmatchilari oldida 
ikki muhim voqea — Samarqand shahrida boʻlib 
oʻtadigan 46-jahon shaxmat olimpiadasi (3-para 
shaxmat olimpiadasi) va noyabr-dekabr oylarida 
Jeneva shahrida boʻlib oʻtadigan Javohir 
Sindarov va Gukesh Dommaraju oʻrtasidagi 
jahon shaxmat toji uchun match turibdi. Har 
ikki musobaqada vakillarimiz zafar quchib, 
yurtimiz bayrogʻini yanada baland koʻtarishiga, 
Oʻzbekiston nomini jahonga yoyib, xalqimiz 
ishonchini oqlashiga ishonamiz.

Shaxmat – tafakkur sanʼati. U mantiq maktabi va inson aqlining 
imkoniyatlarini sinovdan oʻtkazadigan murakkab intellektual tizim, 

sabr, xotira, hisob-kitob, strategik tafakkur va irodani sinovdan 
oʻtkazadigan noyob intellektual hodisadir.

tafakkur san’atidagi 
EZGU EVRILISHLAR

Yuksalish pallasi

Oʻzbekiston erkaklar terma jamoasi 2016-yil 
1-yanvar holatiga koʻra, jahonda 2488 reyting bilan 
44-oʻrindan joy olgan boʻlsa, 2026-yil avgust holatiga 
koʻra, 2626 reyting bilan 8-oʻringa koʻtarilgan. 
Ayollar terma jamoasi esa 2016-yil 1-yanvar 
holatida 2159 reyting bilan jahonda 36-oʻrinni 
egallagan boʻlsa, hozir 2238 reyting bilan 20-oʻringa 
koʻtarilgan.

O‘ZBEK  SHAXMATI –

YANGI O‘ZBEKISTON


